
3-бет 6-бет

Жалғасы 7-бетте

Жалғасы 8-бетте

– Құрметті ардагерлер! Бүгін сіздер Жетісуға 
белгілі еңбек ардагері емес, осы залға ақын болып 
келіп отырсыздар. Оған себеп болып отырған - ұлы 
Жамбылдың аруағы.

Өздеріңіз білесіздер, «Менің пірім - Сүйінбай, сөз 
сөйлемен сыйынбай», - деп, тапқыр шешендігімен, 
суырып салма ақындығымен, төкпе жыраулығымен 
ХХ ғасырдың Гомері атанған ұлы жырау – арқалы 
ақындардың бірі де бірегейі - Жамбыл Жабаевтың 
туғанына биыл 170 жыл толып отыр. 

Елбасы Нұрсұлтан Әбішұлы Назарбаев: «Дәстүрлі 
мәдениетті жаңғырту, өз халқының тарихи тәжірибесіне 
сүйену - тәуелсіздікке ие болған елдің өмірінен орын 
алатын заңды құбылыс», - деп атап көрсеткен болатын. 

Осы тұрғыда әдебиеті мен мәдениетін ұлттық 
қасиет деп санайтын елімізде тарихи тұлғалардың 
есімін ұрпаққа дәріптеу, оның рухани өміріне көңіл 
бөлу – біздің басты мақсатымыз. 

Ғасыр жасаған атамыздың даналық қасиеттері, 
жыраулық ұлы құдіреті, шыншылдығы мен 
турашылдығы, келешек ұрпақ үшін үлгі-өнеге.

Жасынан өлең-жырға бөленіп, анасы Ұлданның 
ақындық талантын бойына сіңірген айтыс өнерінің 
алыбы Жамбыл атамыз Сүйінбайдай саңлақ ақыннан 
тәлім-тәрбие алды.

Атақты Тоқтағұл, Мұратәлі, Балық, Тыныбек, 
сияқты дүлдүлдермен өнер сайысына түсіп, «Манас», 
«Ер Төстік» эпостарын жырлап, олардың ілтипат, 
ықыласына бөленді. Өзінің жүз жыл өмірінің сексен 
бесін өлең-жырмен өткізіп, ғасыр жасаған ақынның:

Өтірікті сүймедім,

Жыр алыбы Жамбылдай борандатып ақпанда 
туса да, жүректерді сырлы да терең жырларымен 
ыстық сезімге б�лейтін ақын арамызда бой 
к�рсетпесе де,  артында қалған мұрасымен дүркін-
дүркін жаңғырып, жан тереземізді т�пелей жауып 
�ткен н�сердей жуа бермек... Ал жылы әзіл, 
шымшыма �леңдері  сатира семсеріндей самарқау 
к�ңілдерді селт еткізуді қоймайды. 

1. КІММІН? НЕМІН?

Ақындық! Кім біледі оның қалай, қашан қонатынын. 
Ақындық адам басына салп етіп бірден қона сала ма, 
жоқ әлде «Өлең аласың ба, көген аласың ба?» деп 
Қызыр Ілияс түсінде аян бере ме, жоқ әлде тұқым 
қуалай ма? Бәлкім туған үйі, өскен ұясына, қоршаған 
ортасына, кешкен мехнат – қорлығына байланысты 
немесе басқа да сілкіністерге байланысты мылқаудың 
тілі сияқты кенеттен тілің шығып, көмекейің бүлкілдеп 
қоя беретін құбылыс шығар ол.

Бәріміз бала кезімізде шексіз фанатизмге беріліп, 
ерлікке, ізгілікке, ғашықтық ғаламына бастайтын 
батырлар, ғашықтар жырын жаттап өстік, ертегі, аңыз 
оқыдық, абыз-жыраулар айтыпты деген асыл сөздерді 
құлаққа құйып, жүрекке сіңіріп өстік. Сөйтіп қияли 
болып, басымызға кітап жастап оқып жүргенде көзіміз 
кенеттен ашылып кетіп өмірді өз натурасы, өз күйінде 
байқап көрсек, дүние шіркін шындығына келгенде өте 
майда, өте жиіркенішті, өте-мөте пасық, сасық және 
қызуы демде тарап кететін алдамшы қызықтарға толы 
сұм жалған екен.

Бәлкім Ақындық осының бәрін көріп жаным 
шошығандықтан барып туған қопарылыс шығар. Мен 
байқұс әйтеуір осы алпысқа таяп қалған жасымда сол 
Ақындық дегеннің қай күні қай жағымнан жабысқанын 
есіме түсіре алмай, не одан айырыла алмай Алла Тағала 
өлшеп берген, онда да саған соның қадірін біліп жүрсін 
деп қарызға, аманатқа берген Ғұмырын жасап келе 
жатырмын. Осы күнде мені ақын емес дейтін пенде жоқ, 
тіпті атымды есіне түсіре алмағандар «Әй, ақын, бері 
қарашы», – деп шақырады.

Өзімнің ақын екеніме кейде сенемін, кейде 
сенбеймін. Мұқағали күнделігінде өлең жазғанда менің 
құлағыма біреу бірдеме деп сыбырлап тұрады дейді, 
менде ондай да қасиет жоқ. Әйтеуір тәнім – күйбең 
тіршіліктің құлы, жаным – өлеңнің құлы екендігі айдан 
анық.

Күнделікті тіршілікте мінезсіз, ешкімнен асып бара 
жатқан ерекшелігі жоқ, тәуелсіз жалтақ, жасанды 
сөйлеп жіберуден де ұялмайтын жанбақының бірімін. 

Ал, өлең жазғанда жаным кіреді. Өйткені ол кезде 
мен жылаймын, күрсінемін, қуанамын, сағынамын, 
сүйемін, жек көремін, жақсы көремін, боқтаймын, 
қарғаймын, дауылды күні ашық теңізге шығып кеткен 
шап- шағын ағаш корабль сияқты әждаһа толқындармен 
арпалысып, әйтеуір аударылып түспей шыбын жаным 
жаннан түңіліп барып барса келмес бір аралға жете 
жығыламын. Ертесін қайтадан «есектің артын жуып» ел 
қатарлы нәпақа тауып, ел қатарлы сөйлеп сөлпиіп жүре 
беремін.

Алматыда әжептәуір журналда жүрген кезімде 
ешкім мені адам тұрмақ айуанның да қатарына қосқан 
жоқ. Сонда да болса «май қаңбақта ағалардың аты 
жуcап жатыр» деп ағаларды алыстан арқа тұтып жүре 
бердім... Үкімет үйінің артындағы қалың шыршаның 
түбінде түнеп шығып, таңертең қызметке келіп жүрдім.

Бірақ мен көкелердің көмегімен емес кейінірек 
ақындар айтысының арқасында танымал болдым, ел 
қатарына қосылдым. Енді маған не қыл дейсіздер? Мен 
сөйтіп амалдап, айтысқа кетпегенде баяғыда өліп қалар 
едім ғой.

«АЛАТАУДЫҢ ТӨРІНЕ ТАСТАП КЕТТІМ БІР САРЫН...»

Талдықорған 

қаласындағы Тіл 

сарайында Ардагерлер 

ұйымы Алматы 

облыстық филиалы 

ұйымдастырған 

�згеше шара –  Ел 

Тәуелсіздігінің 25 

жылдығына және 

Ж.Жабаевтың 170 

жылдығына арнап 

облыстық ардагер 

ақындардың 

мүшәйрасы болып �тті.                                                                                             

Елдің мәдени 

�міріндегі айтулы 

оқиға болып қалатын 

мүшәйраны Алматы 

облыстық ардагерлер 

ұйымының т�рағасы 

Ермек КЕЛЕМСЕЙІТ 

мырза құттықтау 

с�збен ашты: 

Есенқұл ЖАҚЫПБЕК: 

Дүние үшін күймедім.
Алтынына біреудің,
Жолда жатса тимедім, – деген өлең жолдарынан оның 

халық қадір тұтқан, ел қасиеттеген құндылықтарды 
ардақтап өткенін байқаймыз. Жамбыл сонау Қорқыт 
пен Асан қайғыдан, тіпті одан да арғы көне дәуірлерден 

күмбірлей жеткен халықтың үнін тірілтіп, рухын оятты. 
Ұлы жыраулардың үлгісін жаңғыртты. Қазтуған, 

Жиембет, Шалкиіз, Доспамбет, Ақтамберді, Бұқар 
жырау, Махамбет, Мұрат Мөңкеұлы, Сүйінбай, Бақтыбай 
сынды дауылпаз ақындардың мұратын жалғады. 

«Жамбыл –  менің жай атым,
Халық – менің шын атым», - деп Жамбыл өз бағасын 

өзі айшықтап кеткен ақын. Олай деуге себеп – «Асып 
тұрған ақылым жоқ. Жер тесіп кеткендей шешендігім 
жоқ. Біліп тұрған білімім жоқ, оқымаған кісімін. Әйтсе 
де байқаймын, халық көп біледі. Менің білімім сол 
халықтың білгендері. Мен халықтың сөзін айттым», - 
деп кішірейгені ұлылықтың біз біле бермейтін ғажап 
бір қыры. Демек, Жамбыл жайында қандай сөз айтылса 
да, оны халық хақында айтылған әңгіме деп түсінген 
дұрыс. Өйткені ол өмір бойы халықтың сөзін сөйледі. 

Жамбыл арқылы қазақты әлем таныды. Оның 
өлеңдері дүниедегі елуден астам елдің тіліне 
аударылды. Бір өзі миллион жол өлеңді жатқа білетін, 
бір айтқан шумағын екінші қайталамайтын, шапанын 
сілкіп қалса ұйқас саулайтын қара шалдың құдіреті де 
осында. 

Ұлы Отан соғысы жылдарында Жамбыл бабамыздың 
есімі бүкіл Одаққа танылып, жырлары майдандағы 
жауынгерлердің жігерін жаныды. «Ленинградтық 
өренім, мақтанышым сен едің!» деген рухты жыры оқ 
пен оттың ортасындағы майдангерлерге дем берді. 

«ДАНА ЕЛ» – БАЛ  
БӨБЕКТЕР МЕКЕНІ

ТЕРМЕНІҢ 
ТАЛМАС 

ТАРЛАНБОЗЫ

КӨРКІМЕН 
ТАМСАНДЫРҒАН 

ТҮРГЕН ШАТҚАЛЫ 

АЛМАТЫ 
АЛАБАЖАҚТАРЫ...

АЙНА Үш қоңыр

Ана тілі - анамыздың ақ сүтімен бойымызға дарыған, жүректің 
терең сырларын, халықтың басынан кешкен дәуірлерін ұрпақтан-
ұрпаққа жеткізіп, сақтап отыратын қазына. Тілді қастерлеу – әрбір 
қазақстандықтың міндеті.

Тіл – қандай ұлтта, қандай елде болмасын, қастерлі және құдыретті. 
Ол әр азаматқа ана сүтімен бірге қалыптасады. 

Әр елдің ұлттық мақтанышы, ол – тіл байлығы. Тіл – атадан балаға 
мирас болып қалып отыратын баға жетпес мұра. 

Әр азамат ана тілін көзінің қарашығындай қорғауға, оның орынсыз 
шұбарлануының қандайына болса да қарсы тұруы тиіс.

Ана тілі – ең басты байлығымыз. Ана тілі - ең ұлы және тамаша тіл. 
Қазақ тілі - мемлекеттік тіл.

Тіл - ұлттың жаны. Ал ұлт болашағы - ол ана тілі. Тіл - халықпен 
бірге өмір сүріп дамиды, әр ұлттың тілі - оның бақыты мен тірегі. Елбасы 
Н.Ә.Назарбаев халықтың болашағы туралы тереңінен толғай отырып, 
«мемлекеттің ең басты дүниесі – тек қана байлық емес, сонымен қатар 
ана тіліміздің болашағы» деп атап өткен. 

Мемлекеттік тіл – мемлекеттің бүкіл аумағында, қоғамдық 
қатынастардың барлық салаларында қолданылатын тіл болғандықтан, 
жүргізілетін барлық іс-қағаздары мен құжаттар мемлекеттік тілде болуы 
тиіс. Өйткені өркениетке құлаш ұратын елдің өрісі қашан да білікті 
де саналы ұрпақпен кеңейеді. Әлемдегі мүйізі қарағайдай елдердің 
санатына енуді көздеген халықтың басты мақсаты – сауатты ұрпақ 
тәрбиелеу. Сауатты ұрпақ тәрбиелеу деген – ана тілде еркін сөйлей 
алатын, оны терең меңгерген ұрпақ. Ал ана тілін жақсы білмей, сауатты 
сөйлеп, сауатты жазып, тіл байлығын мол қолданбай, ешкім де мәдениетті 
адам бола алмайды. 

«Ана тілі - халық боп жасағаннан бері жан дүниеміздің айнасы, 
өсіп-өніп түрлене беретін, мәңгі құламайтын бәйтерегі»,- деп Жүсіпбек 
Аймауытов айтқандай елін, жерін сүйген әрбір азаматтың көкірегінде 
ана тіліне деген сүйіспеншілігінің мақтаныш сезімі болуы керек. Себебі, 
қазақ тілі – Қазақстан Республикасының мемлекеттік тілі. 

   Тіл тағдыры - ел тағдыры екенін ешуақытта ұмытпайық. Әрбір адам 
өз ана тілін білуге және мемлекеттік тілін меңгеруге міндетті. 

 
Маржан ТӨЛЕПБЕРГЕНОВА, 

Алматы қаласы Әділет департаменті азаматтық хал актілерін 
тіркеу мен апостильдеу, әдістемелік қамтамасыз ету және 

бақылау бөлімінің бас маманы 

Абайды таныту арқылы 
біз Қазақстанды әлемге танытамыз,
қазақ халқын танытамыз. Абай
әрқашан бізді ұлттық ұранымыз
болуы тиіс.

Н. Ә. Назарбаев

Жуырда Ақт�бе облыстық С.Жиенбаев атындағы жас�спірімдер 
кітапханасында «Абай – қазақ халқының рухани к�семі» атты әдеби 
сағат �ткізілді.

Абай Құнанбаев – қазақ халқының ұлы классик ақыны, ағартушы 
демократы, ұлтымыздың рухани мақтанышы. Абай өз ауылында арабша 
хат танығаннан кейін, он жасында Семей қаласындағы Ахмет Ризаның 
медресесінде 3 жыл оқиды. Оқуға зерек, ұғымтал Абай діни сабақтармен 
қоса өз бетінше араб, парсы тілдерін үйреніп, шығыс классиктері: Низами, 
Сағди, Хафиз, Науан, Физули еңбектерімен танысып, тағылым алады.

Абай ақыл-ой санасы толысқан шағында ел билеу ісінен аулақтанып, 
ақындық өнер жолына түседі. Өз бетінше шығыс, батыс, орыс елдері 
ақындарының, ойшыл оқымыстыларының еңбектерін оқып, білімін 
толықтырады. 1870 жылдарда Петербургтен айдалып келген революционер 
Михаэлиспен танысып, дос болады. Михаэлис Петербург университетінің 
студенті, Чернышевскийдің жолын қуушы, демократ-революционер 
еді. Михаэлис арқылы Абай айдаудағы орыс демократтары: доктор 
Долгополовпен, табиғат зерттеушісі, тарихшы Леонтьевпен танысады. Солар 
арқылы ол орыстың белгілі ақын-жазушылары: Пушкин, Лермонтов, Толстой, 
Салтыков-Шедрин, Некрасов; сыншыл, ойшыл-демократтары Белинский, 
Герцен, Чернышевский, Добролюбов; Батыс Еуропа ақындарымен: 
Гёте, Байрон, философ ойшылдарынан: Спенсор, Спиноза, Дарвин, т.б. 
еңбектерімен танысып, тәлім-тәрбие алады.

    Абайды Абай еткен, асыл сөзімен өлең етіп ұйытып, жүрегіне жыр 
болып байланған қасиеті — өмірден әділет, мейірім, сенім, адалдық іздеу 
барысында тапқан танымдық олжалары, санасын сарғайтып барып көзін 
ашқан тұжырым тоғыстары өлең арқылы өріліп жатыр.

    Шараға Қанатбай Елеусізұлы – «Тілеу батыр» қайырымдылық қорының 
төрағасы, Изимбетова Райса Амирадинқызы арнайы қонақ ретінде қатысты.

    Шара барысында «Қазақтың бас ақыны әр жүректе» атты кітап 
көрмесіне кітапханашы Бопилова Гүлшарат библиографиялық шолу жасап 
және осы кітап көрмесін ҚР Тұңғыш Президент саябағына апарып Серуен 
бағы (Арбат) қала тұрғындары мен қала қонақтарына кітап көрмесін 
таныстырып, оларға мәдени демалуға мүмкіндік берді. 

«Абайды оқы, таңырқа ...» атты слайд көрсетіліп, Семей қаласындағы 
Абай музейі туралы деректі фильм тамашаланды және де «Жүрегіңде жүру 
керек ұлы Абай» әндерін айтып, ақынның өлеңдерін үш тілде кітапхананың 
бөлім меңгерушісі Бөлтекова Ләззат мәнерлеп оқып берді.

Абай өлеңдерінің тақырыбы жан-жақты әлеуметтік аясы кең. Өлеңдері 
халықты өнерге, білімге, ғылымға шақырады, әрі жанға жайлы, жүрекке 
жылы тиетін махаббат өлеңдері болып келеді. Сондықтан Абай өлеңдері XIX 
ғасырдағы «қазақ қоғамының айнасы» деп те аталады.

Абай шығармалары қазірдің өзінде көптеген тілдерге аударылып, әлем 
халықтарының жақсы бағасын алуда.

Абай отандық тарихымыз бен әдебиетімізде аса көрнекті орын алады. 
Абай қазақтың ұлттық жазба әдебиетінің негізін қалады. Абай есімі дүние 
жүзі халықтары әдебиетінде Шекспир, Пушкин, Гетелермен қатар тұрады. 
Ақынның мол әдеби мұрасы тек бір халықтың ғана емес, бүкіл адамзаттың 
рухани қазынасы саналады. Біздің кітапханамызда Абай шығармашылығына 
арналған әдеби кеш, конференциялар, әдеби сағаттар, конкурстар т. б 
кітапхана оқырмандармен жыл сайын өткізіліп тұрады.

 
Бақтыгүл БАҚЫТЖАНОВА,

бөлім меңгерушісі. С. Жиенбаев атындағы 
облыстық жасөспірмдер кітапханасы.

Ақтөбе қаласы.

Н.Байғанин атындағы Ақт�бе облыстық балалар кітапханасының 
кітапханашылары «Рио – 2016» олимпиадасына қатысушыларға �з 
тілектерін білдірді. 

Қашанда ел мақтаныштарын өзгелерге  насихаттауда үлкен шаруа 
атқарып жүрген кітапханашылар бұл жолы да қарап қалған жоқ. Әрине, 
мектеп оқушылары жазғы демалыста болғандықтан, балаларды жинап, іс 
- шара өткізу оңай емес. Соған қарамастан Н.Байғанин атындағы Ақтөбе 
облыстық балалар кітапханасының кітапханашылары журналкроссинг 
ұйымдастырып, саябақта кешкілік демалып отырған қала тұрғындары мен 
қонақтарға біздің спортшыларымыз туралы мәлімет берді, спортшылар 
туралы жазылған басылымдар мен кітаптарды тұрғындарға таратты. 
Көзі нашар көретін қарттарға олимпиадаға қатысушы жастар  туралы 
жазылған мәліметтер мен ақпараттарды оқып берді.  

Сондай - ақ, «Рио – 2016» олимпиадасына қатысушыларға жалынды 
сәлем жолдады. «Рио – 2016» олимпиадасына қатысушыларға сәлем!» 
деп жазылған плакатты аралап, саябақтар мен қала тұрғындары жиі 
жүретін көшелерді аралады.

- Бүгінде аналарымыз тақымын қысып, әкелеріміз намысын қайрап 
отырған шығар. Себебі, ұлт намысын қорғайтын әрбір қазақ спортшысы 
үшін бәріміз де жауапты екенімізді сезінуіміз керек. Сол себептен біздің 
ұжым кітапханаға келген әрбір оқырмандарға да, көшедегі қарапайым 
халыққа да қазақ үшін жанкүйер болуымыздың маңызы зор екенін үнемі 
айтып отырады,- дейді кітапхана директоры Гүлжайнар Қалдина. 

Жаз мезгілін кітапханашылар толығымен қазақ спортына арнап отыр. 
Олимпиада басталғанша кітапханашылар лагерлер мен балабақшаларда, 
спорт мектептері мен үйірмелерде балалар арасында спорттық 
жарыстар өткізіп келеді. Жеңімпаз болған балалардың кеудесіне медаль 
тағып, болашақта мықты спортшы болуға үндейді. Ал, олимпиадаға 

Алматы облыстық туризм басқармасының мәліметі бойынша 
облыстың аудан, қалаларында к�рсетілген ақылы туристік-
сауықтыру қызметі алғашқы жарты жылдықта 1919,1 млн. теңгені 
құрады, бұл �ткен жылдың осы мерзімімен салыстырғанда 115,9 %.

Жер бетіндегі балалар жыламасын, аналар мұңаймасын! 
Беймаза әлемде бейбітшілік болғанын қалайтын қазақ аналары 
күллі адамзатқа үндеу тастамақ. Елімізде бастау алған «Ақ орамал» 
акциясы осыған дәлел. Республикалық шараға �ткен аптаның 
соңында Жетісулық аналар қауымы да қосылды.  Қаратал ауданының 
орталығы Үшт�бе ауылында  «Ақ орамал» акциясы басталып кетті. 
Нұрсұлтан Назарбаевтың «Әлем. 21 ғасыр.» манифесін насихаттау 
мен Семей ядролық полигонының жабылуына 25 жыл толуына орай 
ұйымдастырылған  шараға  ақ жаулықты аналар к�птеп қатысты. 

Ақ орамал – тек ақ жаулық емес. Ол  – жылылық, ізгілік, тазалық белгісі. 
«Ақ орамал» акциясы мен Президент манифесі сондықтан да мазмұндас 
дүние. Мемлекет басшысының бұл манифесі жер бетіндегі зұлымдыққа, 
ядролық қаруларға  қарсы бағытталған. Ал, Ана деген жақсылықтың 
жақтасы, бейбітшіліктің тілеушісі. Үштөбеде өткен акцияда Қаратал 
ауданының әкімі батыр аналар мен алтын, күміс алқа иегерлерінің иығына 
ақ орамал жапты.  

Қаратал өңірінде 48 мың тұрғын болса, оның тең жартысы әйелдер. 
Ауданда  көп балалы 1200 ана бар. «Алтын алқа» мен «Күміс алқа» 
иегерлерінің саны 700-ден асады. Аталмыш шараға жиналған аналар 
дініне, этностық шығу тегіне қарамастан барлығы да ақ орамал тағып келді. 
Осылайша, тыныштық пен татулықты қолдайтынын көрсетті. 

«Ақ орамал» шарасы республика көлемінде жалғасын табуда. Бұған 
дейін Оңтүстік Қазақстан мен Павлодар облысында ұйымдастырылған жиын 
өзге аймақтарға да желкенін жайды. Акция барысында соғыс, ашаршылық 

ОЛИМПИАДАНЫҢ ҚОЛА ЖҮЛДЕГЕРІН 
ОБЛЫС ӘКІМІ ҚҰТТЫҚТАДЫ

АБАЙ – ҚАЗАҚ ХАЛҚЫНЫҢ 
РУХАНИ КӨСЕМІ

ТІЛ – ҰЛТТЫҢ ЖАНЫ

ПРЕЗИДЕНТ МАНИФЕСІНЕН БАСТАУ 
АЛҒАН  «АҚ ОРАМАЛ» 

ЖАҒАЛАУ ТАЗАЛЫҒЫНА 
ЖАСЫЛЕЛДІКТЕР ДЕ ҮЛЕС ҚОСУДА

АЛҒА, ҚАЗАҚ СПОРТШЫЛАРЫ!

9 тамыз күні Рио-де-Жанейрода �тіп жатқан Олимпиада 
ойындарында ауыр атлетика бойынша 63 келіге дейінгі салмақ 
дәрежесінде жерлесіміз Карина Горичева қосайыс қорытындысында 
243 келі салмақты бағындырып, қола медаль иеленген болатын. Бұл 
Қазақстан қоржынына түскен – т�ртінші медаль!

Каринаны осы жеңісімен облыс әкімі Амандық БАТАЛОВ құттықтап, 
арнайы жеделхат жолдады.

«Барша қазақстандықтармен бірге жетісулықтар да сіздің шаршы 
алаңға шыққан сәттеріңізді қалт жібермей, қадағалап отырды. Біздің 
үмітіміз ақталды, қазақстандық ауыр атлеттердің әлемнің ең үздік 
спортшылары қатарында екенін дәлелдеп, жоғары көрсеткішке қол 
жеткізіп, еліміздің абыройын асқақтаттыңыз. Бұл жеңіс – күн сайынғы 
жаттығуда төгілген тердің, жаттықтырушылардың табанды еңбегінің өтеуі, 
жалынды жігер мен қайсар мінездің, жанкүйерлердің қызу қолдауының 
нәтижесі. Бұл жеңіс сіздің спорттық сапарыңыздағы толайым табыстардың 
басы ғана деп білеміз», - делінген жетелхатта.

Облыс басшысы А. БАТАЛОВ Карина Горичеваға және ауыр атлеттер 
командасына Олимпиададағы жеңісті жолдың жалғаса беруіне тілектестігін 
білдірді.

құрбандарының ескерткішіне гүл шоқтары қойылады. Ұйымдастырушылар 
неке сарайы мен перзентханаларға барып, жас қыз-келіншектерге ақ 
жаулық табыстайды. Ал Қаратал ауданында басталған акция 20-тамызға 
дейін жалғаспақ. 

Алакөл көлі облыстағы ең танымал тынығу орындарының 
бірі болғандықтан онда демалушыларға қажетті жағдайлар мен 
инфрақұрылым жүргізу басым бағыт болып отыр.

Мәселен, биылғы жылы жергілікті бюджет қаржысы есебінен 21 
млн. теңгеге Ақши ауылынан демалыс аймағына дейінгі автокөлік жолы 
құрылысының жобалық-сметалық құжаттамасы әзірленіп, құрылыс 
жұмыстары басталды. Қазіргі кезде Алакөл көлінің жағалауындағы Ақши 
ауылы мен демалыс орнының аралығындағы жолды реконструкциялаудың 
құрылыс-монтаж жұмыстары жүргізіліп жатыр. Автожолдың жалпы 
ұзындығы 23,78 шақырымды құрайды. Жобаның құны 3,036 млрд. теңге, 
жұмыстар 2017 жылы аяқталады деп жоспарлануда.

Сонымен қатар жыл сайын Алакөл көлінде тынығушылардың саны 
артуына байланысты биылғы жылы да «Жетіген-Достық-Жетіген» 
бағытындағы маусымдық темір жол қатынасына жергілікті бюджеттен 
65,6 млн. теңге субсидия бөлінді.

Алакөл ауданының басшылығы көл жағалауының санитарлық 
тазалығын сақтау бағытында тұрақты жұмыстар жүргізіп келеді. Осы 
мақсатта Ырғайты ауылдық округінде «Үшарал-Көркейту» ЖШС-ның 10 
адам, 6 арнайы техникасы бар филиалы құрылды. Алакөл жағалауында, 
Ақши және Көктұма ауылдарының аралығында арнайы контейнерлер 
орнатылған, демалыс аймағына автокөліктің кіруіне жол бермейтін қазба 
жолдар жасалған. Сондай-ақ жыл сайын Алакөл жағалауының санитарлық 
жағдайын жақсарту және сауықтыру мақсатында жергілікті тұрғындар 
арасында түрлі акциялар өткізіліп, бұл іске «Жасыл ел» жасақтарынан 
еріктілер тартылады.

қатысушыларға жолданған сәлем - осы жазғы спорттық шаралардың 
жалғасы.  

Спорттық үлгідегі жеңіл киіммен көшеге шыққан кітапханашылар 
«Қазақ спорты, алға!», «Ел намысы - біздің айбарымыз» деген ұрандар 
айтты. Ел тілегі қабыл болып, спортшыларымыз тек жеңіс тұғырынан 
көрінсін! 

Айнұр НЕРМИЕВА 
Ақтөбе қаласы. 

«...Біз ана болу – күрделі кәсіп дейміз. Бірақ неге екені белгісіз, оны ешкім 
ешқашан үйретпейді. Ана болуды, отбасылық өмірді және балаларды тәрбиелеу 
ісін де үйрену керек. Сондықтан күшімізді жинап, экономикамызды дамытып 
алған шағымызда енді осыған кірісуіміз керек шығар. Жастар үшін отбасылық 
өмірдің қыр-сырын меңгеріп, оны одан әрі алып кету ең ауыр кезең. Әлемнің кейбір 
елдерінде отбасын құруға бел буған жастарды арнайы оқытатын тәжірибе де бар. 
Дәл осылай бізге де ана болу мен бала тәрбиелеуге жастарды үйрету керек», - деген 
еді Елбасымыз Н.Ә.Назарбаев әйелдер мерекесіне орай нәзік жаратылыс иелерімен 
кездесу кезінде.

Әрине, бұл пікір саналы жандарға ой тастары сөзсіз. Шын мәнінде, ұлттық 
рухани қайнарынан айрыла жаздаған көптеген қандастарымыз ата-бабадан 
үзілмей келе жатқан халықтық тәрбиенің алтын арқауын жоғалтып алған тәрізді. 
Ал, «баланы жастан», «әкеге қарап ұл өсер, шешеге қарап қыз өсер», «әке көрген оқ 
жанар, шеше көрген тон пішер», «болар елдің баласы он бесінде баспын дер, тозар 
елдің баласы отызында жаспын дер»  секілді, басқа да сансыз мақал-мәтелдерден 
аталарымыздың, әжелеріміздің ұрпақ тәрбиесіне қатты мән бергенін, осынау 
аса қасиетті де маңызды істі мемлекет болашағымен байланыстыра айтқанын 
аңғарамыз.

Жүсіп Баласағұн бабамыз бұдан сандаған ғасыр бұрын былай депті: «Кімде-кім 
халқынан алмаса тәлім, оны үйрете алмас ешбір мұғалім».

Даналыққа толы қандай мәнді-мағыналы қанатты сөз. Нәресте кезінде бесік 
жырымен санаға, жүрекке даритын тәлім-тәрбие «әлди-әлдиден» бастап ата-әже, 
ата-ана, ағайын-туыс, туған жер, қасиетті ана тілі, киелі ислам діні, ғибрат боларлық 
біртуар тұлғалар, таныс-бейтаныс түрлі тіршілік иелері, әр алуан табиғи құбылыстар, 
тағы да басқа нәрселер жайлы қазақы-мұсылмандық дүниетанымды білдіретін 
ертегілер, тақпақтар, өлең-жыр,  ән-күй, дастандар,  сан алуан ойындар, салт-дәстүр, 
мерекелер арқылы дариды..

Алайда, Елбасымыз ана болу мен бала тәрбиелеуге жастарды үйрету керектігі 
жайлы бекер айтқан жоқ. «Әлди-әлдиді» «баю-баюшкимен»,  «бас бармақ, балаң 
үйректі» «ладушки-ладушкимен» алмастырып, жүрек елжіретер күмбірлеген 
күйіміздің ғасырлар бойғы халықтық арман-мұраттан сыр шерткен асқақ әрі нәзік 
иірімдерін түйсінбей, тосырқай тыңдап, симфониялар мен полонездерге, шетелдік 
әуендерге елітетіндер ұлттық рухта қалай бала тәрбиелесін?.. Тіпті, әлі күнге ана 
сүтінен жасанды қоректерді жоғары қойып, қиналмас үшін  баласын емізуден бас 
тартатын жас келіншектер де кездеседі. Жастар тұрмақ, әжелердің арасында да 
немерелерін қалай бағып-күтуді, не үйретуді білмей көгілдір экранның көмегіне 
жүгінетіндер бары жасырын емес. 

Өздерінің орны толмас қателіктерін түсініп, оны түзету үшін сәбилерге ұлттық 
құндылықтарды ұғындырар орын іздейтін жандардың соңғы үміті – қазақша 
балабақшалар. Елімізде бұл мәселені шешуде де көпті толғандырар түйткілдер 
бар. Бастысы – балабақша жетіспейтіні. Дегенмен, отанын сүйер ойлы өрен 
тәрбиелеу ісіне үлес қосқысы келетін салиқалы, қалталы азаматтар мемлекетке 
жалтақтамай жеке меншік балабақша аша алады. Бұл да тәуелсіздігіміздің жарқын 
бір көрінісі.  Перзенттері мен немерелерін үлгілі, білімді, зиялы, қоғамға пайдалы 
абзал азаматтар етіп өсірген, бұған қоса мыңдаған заңгерлер, қаржыгерлер 
даярлап, еліміздегі білікті мамандардың көбеюіне өлшеусіз үлес қоса білген Өмірәлі 
Шакарапұлы Жалаири мен ол кісінің зайыбы ДАРХАНБАЕВА Кәшипа Рахымбекқызы 
керемет балабақша ашуды армандап жүрген еді. Қайдан ашпақ? Таңдау Жетісудың 
гүл жайнаған көрікті өңірлерінің бірі – Талғарға түсті.  «Бітер істің басына, жақсы 
келер қасына» дегендей, енді ашылғалы жатқан балабақшаны басқарар білікті 
жан да табыла кетті. Мектепке дейінгі тәрбие мен оқытудағы еңбек өтілі 15 жылдан 
асатын, колледжде де басқару жұмысына араласып, үлкен тәжірибе жинаған 
Сқабылова Айнұр Нұрымқызы  адамды өзіне үйіріп алатын қасиетімен ұнады. 
Жаңа балабақшада ыдыс-аяқ, төсек-орыннан бастап «қабырғадағы шегеге» дейін 
су жаңа екені айтпаса да түсінікті шығар, «Өнерлі тәрбиеші өрге жүзер» дегендей, 
осы саланың тәжірибелі, таңдаулы мамандары іске тартылды.  Қабылданатын 
125 бүлдіршінді еліміздегі ерекшеліктерге сай орысша-қазақша аралас 5 топқа 

Әрбір әйелдің киелі борышы 
– жаңа ұрпаққа �мір сыйлап, 
балаларды тәрбиелеу. Ең к�п 
баласы бар әйел – әлемдегі ең сұлу 
әйел. Тәуелсіздік жылдарында 
Қазақстанда алты миллион 
бала дүниеге келді. Бұл – алты 
миллион әйелдің ерлігі. Қазақстан 
тәуелсіздік алғаннан бері қазақтың 
саны 4 миллион адамға к�бейді. 
Мұндай қарқын елімізде ешуақытта 
болған емес. Соңғы жылдары 
бала дүниеге келгенде берілетін 
бір реттік т�лем 5,5 есеге �сті. 
Бір жасқа дейінгі бала күтіміне 
т�ленетін жәрдемақы 3,5 есеге 
дейін артты. Сол қамқорлықтың 
арқасындатабиғи �сім жыл сайын 
еселеп артып келе жатыр.

«ДАНА ЕЛ» – БАЛ  БӨБЕКТЕР МЕКЕНІ
ол Алматы облысы, Талғар ауданында тамыр жаюда 

бөлу, таңғы 7-30-дан кешкі 18-00-ге дейін, жұмысына байланысты бұл уақытқа 
үлгермейтіндердің сәбилерін 19-00-ге дейін қызмет ететін кезекші тәрбиешілерге 
тапсыру ұйғарылды.

«Не болса соны жеме, неге ауырдым деме», «Ас ішсең талғап іш, ағзаңа өте 
пайдалы іс» демекші, бірінші кезекте асхана мәзіріне баса көңіл бөлінді. Тәуліктік 
калория нормасын қамтамасыз ететін төрт мезгіл балансты тамақтандыру тәртібі 
қатаң сақталады, бұған қосымша оттегі (кислород) коктейлін енгізу көзделуде. 

Көзі қарақты жандар оттегі коктейлінің тәтті көпіршік қана емес, құрамында 
оттегі  және пайдалы дәрумендері көп өте пайдалы тағам, ауа ластанған, күнделікті 
күйбең тіршілік тыныштықты кетірген мазасыз заманда жүйкені тітіркенуден 
сақтайтын қорғаныс қабылетін қалыптастыруда, яғни иммундық жүйені жақсарту 
үшін таптырмайтын құрал екенін, оның құрамындағы дәрумендер адам ағзасына 
жақсы әсер ететінін,жоғары құрамдағы кислородтың арқасында жүрек тамыр 
жүйесі және артериалды қан қысымы қалыпты күйінде болатынын жақсы біледі. 
Өкінішке орай, экологиялық, т.б.жағдайларға байланысты балалардың өзі дәл 
осындай нәрлі де дәмді қорексіз иммундық жүйесін нығайта алмайтын халге 
жетіппіз. Сондықтан бүлдіршіндердің денсаулығын жақсарту үшін оттегі қосылған 
шырынның маңызы қандайлық зор десеңізші.

Коктейль демекші, өз басым екі атамды да көрген жоқпын. Туған атам Жебесін 
Дүйсенұлы 38-жылдары «халық  жауы» ретінде ұсталыпты, не үшін, қайда, қалай 
қайтыс болғанын ешкім білмейді. Қабірі де белгісіз... Ауылдағы ең сауатты, ең 
адал, бай отбасынан шыққан, өте ақпейіл адам еді деседі білетіндер.  Ашаршылық 
жылдары басын қатерге тігіп, ашыққан жұртқа қамбадағы астықты таратқан ба... 
Кейін сол қайырымдылығы  алдынан шыққан... Иә,  балабақша, коктейль тұрмақ 
бір үзім қара нанға зар қылған сондай да заман өткен халқымыздың басынан. 
Нағашы атам Жұматай Дәрібайтегі 53-жылдары «халық жауы» ретінде айдалып, 
сүйегі Ресейде жатыр.

Бірақ, екі әжем де тамаша, тақуа жандар еді.  Әсіресе,әкемнің шешесі Зейне 
апам коктейльден де керемет нәрселерді дайындайтын. Бізге ешқашан дәрі берген 
емес. «Сол улы домалақтарды ішпеңдерші, түк пайдасы жоқ» деп безек қағатын. 
Қолы шипалы, кез-келген арудан өзі емдеп, құлан-таза айыққанша төсектен 
тұрғызбайтын. Толық есімде жоқ, ал, әпкем Гүлмираның айтуынша, бірде Құран 
оқып, тісімдегі құртты түсірген екен. Туған нағашысы Қарқынбай Нұр тегі медресе 
ашқан, мешіт салған, қажылыққа барған үлкен ғұламалардың бірі. Қан арқылы 
да дариды әрі дәріс алған. Қазір сол ілімнен айрылдық. Бір тісті емдету қандай 
машақат!  

Н.Ә.Назарбаев – ұлт көсемінің көп балалы аналарды ардақтай сипаттаған 
сөзіне сүйенсек, менің анам Нұра – әлемдегі ең сұлу әйел. Тобықтының текті аруы 
келін болып түскенде Зейне апам: «Қызым, Тұраш Жебесіннің ата-тегін жалғастырар 
жалғыз ұлы. (Қыз бала – Ақан көкем жат жұрттық қой). Мен қыршын кеткен 
күйеуімнің ұрпағы көп болғанын қалаймын. Сен қанша бала көтерсең де, оны жоқ 
қылатын әрекет жасама. Құдай қанша бала берсе де, сен таба бер, мен баға берейін. 
Сонда аяусыз аштан қырылған халқымыздың қайғы-қасіретінен еңсесі езілген кең 
даламыз сәбилердің күлкісінен қайта жадырап, жанданар ма екен», – дейді.

   Жүрегі дір ете түскен анам келісімін береді. Мамыражай отырып демографиялық 
проблеманы шешкен екі ананың әңгімесінің нәтижесінде Жебесіннің жалғыз тұяғы 
Тұраштың шаңырағында он бір бала дүниеге келеді. Сол он бірдің тәрбиешісі де, 
аспазы да, дәрігері де, ас мәзірін талдап-талғап бекітетін білікті маманы да Зейне 
апам еді. Жазда бау-бақша егіп, қызы-жазы айран, сүт, қаймақ, құрт, ірімшік, 
сарысу, қазы-қарта, жал-жая, балықтың түр-түрі... тіпті, халал сабынға дейін өзі 
дайындап, бәйек  қағатын. Киіз, текемет, сырмақ... қолынан келмейтін нәрсе жоқ... 
Өзі оқымаса да, ілімнің қадірін қатты түсініп, ұлы мен қызының да, училище бітірген 
келінінің де жоғары білім алуына жан-жақты жағдай  жасады. 

Өкінішке орай, қазір мұндай әжелер өте аз. Сондықтан оларды алмастырар 

балабақшаларға қатты көңіл бөлген жөн. Біздің әңгімеміздің арқауы «Дана 
ел» балабақшасы  мектепке дейінгі мекемелерге арналған талаптарға сай 
барлық жиһаздармен жабдықталған. Замана талабына сай тілдерді оқыту, 
мектепке даярлық, ерте жастан дамыту тобы (2 жастан қабылдайды) жүйелі 
түрде жұмыс жүргізбек. Орысша топтар қазақша, қазақша топтар орысша, 
сосын ағылшын тілін де үйренбек.  Көп балалы отбасыларына жеңілдіктер 
бар.  Ал, арнайы құрылған дамыту орталықтары   дамытушы, логикаға арналған 
сан алуан әрі су жаңа ойыншықтарға толып тұр.

«Ойын ойнап ән салмай, өсер бала болар ма?» деп атақты Абай Құнанбаев, 
«Ойын баланың алдынан өмір есігін ашып, оның шығармашылық қабілетін 
дамытады, ойынсыз ақыл- ойдың қалыптасуы мүмкін емес» деп В.А. 
Сухомлинский айтқандай, сәбидің рухани, мәдени, жан-жақты дамуына ұлттық 
ойынның ықпалы орасан зор. Біздің халқымызда басқаларда қайталанбайтын, 
балалардың ақыл-ойы жетілуіне, көзқарасы, дүниетанымы кеңеюіне, 
денсаулығының нығаюына, мергендік, ептілік, қырағылық, ойшылдық тәрізді 
қасиеттерінің дамуына, сөздік қорының молаюына ықпал ететін өзіндік 
ерекшелігі бар ойын түрлері аз емес. «Ойында озған өмірде озады», «Ойнай 
білмеген ойлай білмейді» деген қазақ халқының даналығын еске алып,тағы да 
әжелеріміздің тәрбиесіне оралайық.

Қыруар шаруадан сүрініп жығылса да Зейне апам шаршағанын еш 
білдірмейтін. Қабағын шытқанын, дауыс көтергенін көрмеппін. «Бас 
бармақты» ойнай отырып төрт түлік малдың жай-жапсарынан хабардар қылар 
еді. «Бас бармаққа «Сен тұр, түйеге бар, өріс толы түйең болады», балаң 
үйрекке «сен тұр, жылқыға бар, үйір-үйір жылқың болады», ортан терекке «сен 
тұр, сиырға бар, табын-табын сиырың болады»,  шылдыр шүмекке «сен тұр, 
қойға бар, қора-қора қойың болады», кішкене бөбекке «сен жат, қозы-лақты 
бақ. «Қуыр-қуыр, қуырмаш, балапанға бидай шаш. Қазанның түбін тескен, 
Сен қақпас, сен қақпас». Бұдан немерелерінің ұзақ өмір сүріп, қартайса 
да қазанның түбін тесердей күш-қуаты болуын, төрт түліктен жері қайысса 
да, бидай да қуырып, балапандарға шашар бақуатты  тірлік кешуін қалаған 
аналық ақ ниетті аңғарасыз. «Мына жерде су бар» деп тіршілік көзі судан 
бастап, ағзаңызға пайдалы небір құнарлы сусындар мен тағамдарды атап шығу 
арқылы ұрпақтарының дастарханынан ырыс-құт, береке үзілмеуін тілейді 
және қандай астың пайдалы, бағалы екенін құлағына құяды. Ең соңында 
«мында түлкі бар, мында күлкі бар» деп аяқтап, қытықтағанда сықылықтап 
күлмейтін нәресте бар ма екен? Қазіргі ғалымдар баланы бір мезгіл қытықтап 
күлдірудің өте пайдалы екенін дәлелдеуде, мұндай бүлдіршіндер өмір сүруге 
құштар, жайдары, көпшіл болады екен. Ал, жас кезінде қытықтап күлудің не 
екенін білмеген сәбилер көбіне томаға-тұйық қалпында ашылмай қалатын 
көрінеді. Міне, ғасырлар бойы қалыптасқан халық даналығының нәтижесі – 
ешқандай ойыншық алмастыра алмайтын ұлттық ойындарымыз бар-ау! Оның 
қайсы бірін айтайық...

 Ұлттық ойындарымызбен бірге бабаларымыздың, аналарымыздың шебер 
қолынан шыққан көркем ойыншықтары да болған. Әрине, мойындау керек, 
ғылым мен техниканың дамуына сай ойыншықтардың саны да, сапасы да артып, 
«Дана ел» сияқты балабақша бөбектерінің қуана қолға алар қызықтарына 
айналды. Өйткені, мектеп жасына дейінгі балақайлардың негізгі іс-әрекеті 
ойнаудан, ән, ертегі тыңдаудан тұрады. Сөйтіп, қадам-қадам алға басады, 
өседі, толысады. Ойыншықтардың көптігі өте үлкен тәрбие құралы – ертегі 
айтуды жеңілдетеді, мазмұнын байытады.

Зейне апам, ол кісі дүниеден өткен соң анам айтатын ертегілер біздің 
қиялымызға қанат бітіріп, асқақ-асқақ армандарға жетелейтін. Өкінішке 
орай, сол ертегілердің біразын кейін кітаптардан таппадым. Қандай шаруаға 
жұмсаса да шаршағанын білдірмей, үнемі билеп барып, күліп барып су 
әкелетін немесе үйді жинап, тамақ пісіретін айрықша жайдары, қажырлы, 
еңбекқор қыз... Оңашада ас үйге бұрала басып, билеп барып, күліп барып су 
алуға, тамақ пісіруге, басқа шаруаларды істеуге тырысамыз. Тез орындау үшін 
жаттығамыз.... Одан қалса елін, жерін жаудан қорғар қаһарманға айналып 
шыға келеміз. Отаныңды сүйсең алмайтын қамал жоқ екен, тау-тасты бұзып, 
теңізді қақ жарып, көк жүзін тіліп, бұлттарға мініп, ерекше асыл қасиеттерге 
ие болады екенсің. Зейне апамның аялы алақанын сезе отырып, сүйкімді 
қоңыр үнімен айтқан ертегісін тыңдағанда алар әсеріміз осындай еді.

Қазір майын тамыза тамаша ертегілер айта білер мұндай әжелер де 
жоқтың қасы. Қайтеміз, бүлдіршіндерімізді сәбилердің жаны да, тәні сау, сұлу 
болып қалыптасуы үшін жан-жақты жабдықталған балабақшаларға апарамыз 
да. Халқымыздың келешек данышпандарын тәрбиелеп, өсіруді мақсат тұтқан 
«Дана ел»  – балбөбектер мекені сіздерді күтеді. Бала тағдырына немқұрайды 
қарамаңыздар. Бәлкім, балабақша – болашақ бақытының алғашқы баспалдағы 
шығар. Әсіресе, сыр-сандық әжелері жоқтар үшін...

      
    Гүлбаһрам ЖЕБЕСІН

(Соңы. Басы өткен сандарда)  

Жерлес жора-жолдастар бас қосып қалғанда амандық-
саулықтың артынша сұрайтындары: «Ел жақтан не хабар?»,  
болмаса «Ырғыз жақтан не хабар?». Бір дастарқан басында 
«Ырғыз» газеті әңгіме болып, жерлестер дабырласып кетті.

  –Жауапкершілігі шектеулі серіктестік дей ме, қалай 
деуші еді, «Ырғыз» күні кешеге дейін сол серіктестікке 
бағынып келген екен, енді өз биліктері өз қолдарына тиіпті. 
Сол дұрыс қой.

 – Газетте «Жерлестер» деген бет бар көрінеді.
 – Оны айтасың, интернетте де «Жерлестер» деген сайт 

ашылыпты.
 – Бұлары енді дұрыс болған, дұрыс ойластырылған.
 – Біз де солай ойлаймыз.
Жерлес дегенді біреулер қысқа түсінеді, басқа 

мағынада қабылдайды, тіпті жершілдікпен шатастырады. 
«Жерлестер» дегенде не тұр?

Біздің жас кезімізде оқу талабымен ел-ел, жер-жерден 
Алматыға ағылғандар таныс жағалайтын. Алайда, көбісінің 
етжақын ешкімі болмайтын. Содан қашан жатақханаға 
орналасқанша вокзалдарда жүретін, не оқу орындарының 
жатақханаларындағы  ауылдас жерлестерін іздестіріп, 
бірер күн соларды паналайтын. Сондай жағдайдан ба, біздің 
кезіміздегі студенттер ұйымшыл, ауызбіршіліктері мықты, 
бауырмал келетін. Сабақтан, спорттан бос кездерінде, 
не демалыс күндері бір-бірлерін іздеп жатақханаларға 
баратын, мереке-мейрамдарда бас қосып, туған күндерін 
атап өтетін. Үйлену  тойлары тағы бар. Сол кездегі тойға 
шақыру билеттері – біздің үйде үлкен бір альбом. Бір жылы 
Ырғыздың  Алматыда тұратын біраз белгілі адамдарын 
іздестіріп тауып, ортамызға шақырдық. Суретке түсуді 
ұйымдастырдық. Олардың ішінде жазушы  Өтебай Қанахин, 
жоғары партия мектебінің тыңдаушысы, кейін  Ырғыз  
аудандық партия комитетінің идеология хатшысы  болған  
Тойған Жылқаманова  бар. Бұл жақсы үрдісті тоқсаныншы 
жылдары Ырғыздың қазіргі  әкімі Мейірхан Дуанбеков 
бастаған, Баян  Сәрсенбина сияқты студент-жастар қоштап, 
қайта жаңғыртып еді. Өкінішке орай, түрлі жағдайлар 
кедергі болып, ол жалғасын таппады.

Оқу-білім, өнер  талабымен  аудан көлемінен ұзап, 
жақсы аттары шыға бастағандарды ауыл-аймақтағылар  
«біздің ауылдан», «біздің жақтікі», «біздің мектепте 
оқыған» деп, қуанышты сезіммен әңгімелейді. «Айналайын, 
аман болсыншы» деп, тілектерін тілейді. Атамекен, 
атақоныстарына алаңдап, түрлі проблемаларға  сөздерімен, 
істерімен атсалысып жүрген жер-жердегі перзенттерін 
үлкенді-кішілі шараларға қатыстырып, мерейтойларын 
өткізу үрдісі әр жақта бар ғой. Ырғыз халқы да ондай іс-
шараларды қапы жіберген емес. Қиянаттың қыл арқаны 
келмеске сүйретіп әкеткен Темірбек Жүргенов, Ұзақбай 
Құлымбетовтей әруақ-арыстарға құран бағышталып, ауыл, 
көшелерге  есімдері беріліп, ескерткіш орнатылды. Бұл 
айтылғандардың бәрі, әлбетте, жершілдіктің емес, жерлестік 
аясындағы мәселелер.

«Ит – тойған жеріне, жігіт – туған жеріне».Бұл халық 
даналығының арғы жағында да қаншама мән-мағына немесе 
жерлестік жайында қаншама ой жатыр. Ұстаз, жан-дүниесі 
аппақ азамат Нарымбек Асылбековтің жары, әнші-актриса 
Мәриям Ахмадиева апай Ырғыздың қызы. Ерл- зайыпты 
екеуі де Шымкент қаласында дүниеден озды. Ырғыз, 

ырғыздықтар жайында әңгіме қозғала қалса,  Мариям 
апай: «Ырғыз.. Ырғызым!» деп, Ырғыз топырағына бастап 
барсаңдаршы  деп оқта-текте бізге құлаққағыс жасайтын. 
Бұл ерлі-зайыптылар айында менің біраз сезімім қағазға 
түскен. Сонда да, таныс-бейтаныстарға түсінікті болу үшін 
кішкене шегініс жасайын.

1949-1952 жылдар аралығында бұл ерлі-зайыптылар 
әуелі  Құрылыс (Калинин) колхозында  сосын Ырғызда 
тұрды. Тағдырдың ұйғарымымен 1953 жылға дейін мен 
осы кісілердің отбасын паналадым. Қызметтің ретімен 
Ырғыздан Шымкентке қоныс аударды. Мені өздерімен бірге 
ертіп кетті. Әлгі «бір ыңғайын тауып, бізді Ырғыз топырағына 
бастап барсаңдаршы» деген құлаққағысы осындай реттен 
туған-тұғын. Қайтыс боларынан шамалы уақыт бұрын бір 
әңгіменің барысында мен: «Апа, Ырғыздың мұражайында 
суретіңіз тұр» дедім. «Неғыл дейді, олар оны кімнен, қайдан 
алған?» деп, көңілі бұзылды.

«Ит – тойған жеріне» дегеннен шықты ғой: бұл ерлі-
зайыптыларда ағыл-тегіл тұрмыс болған жоқ. Оның есесіне 
көңілдері бай еді. Терезесі көшеге қараған бір бөлмелі 
үйлерінен келім-кетім арылмайтын. Көбісі ырғыздықтар 
десем қателеспеспін. Ұстаз Итемген ағай да бірнеше рет 
болды. Әкемізді ағай дейтінмін. Аңқылдаған, әңгімешіл адам 
еді. Домбыраны жақсы тартатын. Терезенің ашық көзінен 
сыртқа  ылғи көңілді абыр-дабыр дауыстар естіліп жататын. 
Арасында ағайдың домбырасы, сырнай  қосылып кетеді. Бір 
кезде апай «Жалғыз аршаны» шырқап қоя береді. Көңіл 
байлығы дегеніміз осы емес пе?

«Ай көрмесе – ағайын жат, жыл көрмесе – жегжат жат».  
Ауыл-аймақ, ағайын-жұртқа алаңдау дегенді білмейтін, шен-
шекпініне, ішіп-жегеніне, байлығына мәз, шүкір-тәубені 
ұмытқан, сағыныш сезімнен жұрдай азаматтар жоқ па? Бұл 
жолдар да «Жерлестер» тақырыбына орай айтылып отыр.

«Адамзаттың бәрін сүй бауырым деп» (Абай). Дүниеге 
тұтас қарау, дүниенің тыныштығын тұтас ойлау – имандылық 
өлшемі. Сонымен бірге, қайда жүрсе де әркімнің өз отбасы, 
Отаны жүрегінің бір түкпірінде жатпай ма. Айтпағым, туып-
өскен ата-қоныстан, аудан көлемінен жырақта жүрген 
жерлестердің бірі − өзім. Қайда жүрсем де ауыл-ел жаққа 
алаңмын. Жақсылық хабарлар – қуанышым, әттегенайлар - 
әттегенайым! Осы тұста  бұл ойымды ертеректе жазған мына 
бір өлең жолдарымен толықтыра кетейін.

...Ырғыздық халқым – пір-елім, 
Тілекшілеріңнің бірі едім.
Іркіліп қалдым – шыға алмай
Шамалы жайға тіреліп.
Жүректе Ырғыз – ауыл жақ,
Тілек те Ырғыз – ауыл жақ.
Күрсініп алам,
батты-ау деп. 
Өтпелі мынау ауыр шақ!

Әлдекім айтса абыржып:
«Ырғызда биыл жауын жоқ» – 
Күрсініп алам тағы да,
Жанымды жаншып ауыр жүк!

«Ел көшіп жатыр» десе кім:
Көтеріп басын кеселім,

Кеудеден шаншу қадалып,
Төсімнің астын теседі!

«Тасыды Ырғыз» - десе кім,
Кетеді еріп кеселім.
Бетіме қалқып шығады
Қуаныш-шырай бес елі!

Құлдарың болам мен әлі,
«Капремонт» бітсін мына бір.
Жол сапар – тұрған алдағы 
Ырғыз бен Шалқар прямо!

Өлең тілімен айтқанда, «жерлестер» әңгімесінің тағы 
бір қайырылысы  – осы.

Көп нәрсе  ойға келмейді, ойға  келсе өмірдің қым-қиғаш 
қарбаласы есті шығарып жібереді. Не мүмкіндік болмайды  
– әлі қаншама қайырылыс-қалтарыстар жерлестерді күтіп 
тұр. Бұл құлаққағыс менің өзімді де мазалап қояды.

Біздің ауылға Жаныс бабамыздың, бір көшеге тары 
өсіруден рекорд жасаған Өксікбай Ашанбаев марқұмның 
аты берілді. Бұған қалай қуанбассың!

Бет дейміз бе, айдар дейміз бе – қалай аталса 
да «Жерлестер» аясы кең, жақсы идея. Редакция 
шығармашылық ұжымының осы идея аясында  іске 
асырмақ талай ой-жоспарлары бар болар. Бәрекелді! 
Ұсыныс тілек дейміз бе, осы тұста мен өз тарапымнан бір 
кішкене ойларымды құлақтарыңызға салсам деймін, қадірлі 
қаламдас іні-қарындастарым.

Әр адам – тағдыр, өмірбаян. Ат-есімдері белгілі талай 
ырғыздық тағдырлар  өмірден  озды, талай өмірбаян орта 
жолда үзілді. «Жерлестерде» жекелеп-даралап болса да 
солар көбірек ескерілсе, мүмкіндігінше олардың белгісіз 
қырлары ашылса деймін.

Көп болып келесі бір ескерілетін мәселе – Жаныс би 
ауылындағы мектептің аты. Өз ойымша, мектепке аттары 
лайық Әбдікерей Шамғонов пен Әбен Есіркепов ұстаздар. 
Ақылдасу, ұсыныс-тілек ретінде бұл ойларымды ауызша, 
хат арқылы бірер іні-қарындастарымның құлағына 
салғанмын. Әзір нақты хабар жоқ. Бүкіл өмірін бір мектепте 
өткізген, жүздеген шәкірттерге білім, тәлім-тәрбие берген 
бұл ұстаздардың есімдерін мектепке «азсыну», меніңше, 
үлкен әбестік. (Артық, асығыс айтсам кешірім сұраймын). 
Айналып келгенде, бұл да «жерлестер» тақырыбының бір 
қайырлысы.

Айтпақшы, осыдан бірер жыл бұрын ел жаққа 
барғанымызда жол бойында ырғыздық біраз перзенттердің 
суреттеріне көзіміз түсті. Жерлестердің жерлестеріне 
құрметі. Рахмет, түсінуге болады. Алайда, кейінірек бұл 
құрмет менің ойымды бөле берді. Содан, әрі ойлап, бері 
ойлап: «Жол бойының аты – жол бойы. Онымен олай-бұлай 
кім жүрмейді. Мұндай құрмет біреулердің ішіне сыйса, 
біреулердің ішіне сыймай әр суретке былш-былш түкіріп 
немесе жел ұшырып әкетуі мүмкін ғой. Осыған қалай 
қарайсыздар?»  деп, бірер жолдастарға ауызша, хатпен ішкі 
ойымды білдіргенмін. Естуімше, ескерілген сияқты. 

Өмірдің әр саласында – ғылымда, өлеңде (т.б.) 
дабырасыз жақсы іс тындырып жүрген абыройлы жерлестер 
аз емес. «Ырғыз» ара-тұра  ел-жұртқа олардың да ат-

есімдерін таныстырып тұрса деген тағы бір құлаққағысым 
бар. Басқалар толықтыра жатар, өзімнің есіме түскен 
бірсыпыра ат-есімдерді атасам, олар мыналар:

1.Сүлейменов Жүсіп – ғалым, профессор.
2.Байғабылов Нариман – ғалым, профессор.
3.Ертазин Хамза – ғалым, профессор. Қазақ Ұлттық 

аграрлық университетінің кафедра меңгерушісі.
4.Қойшыбаев Нұрғали – ғалым, профессор.
5.Қалиева Күләнда – ғалым. Абылай хан атындағы әлем 

тілдері университетінің доценті.
6.Қалмырзин Талап – журналистика ардагері.
7.Сәрсенов Әбетай – ғалым.
8.Лидия Каденова – театр тарланы.
9.Жылқаманова Тойған – Ырғыз аудандық партия 

комитетінің көп жылғы идеология хатшысы.
10.Аймағамбетова Қазына – ғалым, профессор.
11.Қойшыбаев Нұрғалы – ғалым, профессор.
12.Қарабалина Орынша  – ардагер ұстаз (Ұзақбай 

Құлымбетовтың қызы)т.б.

Өмірден озған жерлестер: 
13.Бердіқұлов Нұрқасым – Соц. Еңбек Ері.
14.Шаңғытбаев Қуандық – классик ақын.
15.Шалтақбаев Жұмахмет – чекист, полковник.
16.Сисекенов Марат – медицина ардагері
17.Ахметов Қуаныш – ақын,журналист. Ұлытау 

ауданының құрметті азаматы.
18.Омаров Әнәпия – журналист.
19.Еламанов Қапаз – ұстаз, қаламгер
20.Айтазин Қазтай – ғалым, профессор
21.Төлегенов Мырзағали – ғалым, профессор.
22.Қасенов Шоқан – Ырғыз ауданының әкімі.
23. Шайқақов Жолболсын – журналист, чекист.
24.Өтепов Байдаулет – ғалым.
25.Құндықбаев Қани – полковник.

Сонымен, қадірменді қаламдас іні-қарындастарым, 
бастаған жақсы идеяның жалғасы әрман қарай ұзай бергей. 
Мерейлеріңіз үстем болсын. Әумин! 

«ЕЛ ЖАҚТАН НЕ ХАБАР?»

БАС ЖҮЛДЕ

Өмірбай  ӨМІРЗАҚҰЛЫ,
Жамбыл ауданы

ЖАМБЫЛ   ДЕСЕ...

Таулар тұр, Жамбыл бар деп аласарып,
Қазаққа қалай біткен тамаша құт.
Сүйінбай өткен екен бұл өмірден,
Қара өлеңнің жаңғағын дара шағып.

Толғайтын гректер ғой қиял әнін,
Таба алмай келем ылғи қияға мін.
Ертегілер елінде өмір сүрген
Гомерді Жамбыл десе ұяламын.

Заңғарға еркін ұшып қонды лашын,
Ей, сезім, қуантасың, тондырасың.
Жамбыл ғана сөйлеткен Майтөбеде,
Қазақтың тасқа айналған домбырасын.

Шабыттан тасынғанда мида қаным,
Жаратқан қандай ғажап құйған әрін.
Әр сөзін ақсұңқарға балап бүгін,
Жамбылды Отан десе иланамын.

Жырлаған Адам Ата, Хауа Ананы,
«Угәй-ай-мен» егілткен әуені, әні.
Нөсердің нұры шөксе боз далаға,
Жамбыл иісін сеземін ауадағы.

Тыңдап ап даналықтың қырдағы әнін,
Қорғасындай құйылды ұлға дарын.
Найзағайын ойнатса, Жамбыл – көктем,
Қасында қалампырдай гүл жарамын.

Батырып санасына нақыл қырын,
Көкбестідей орнынан атылды ұлың.
Абызда арман бар ма, айтыңдаршы,
Бір ғасыр арқалаған ақын жүгін.

Ұйқасы ұлылықпен құрықталған,
Сақалына аппақ боп тұныпты арман.
Қазақта Жамбыл ғана, Жамбыл ғана,
Сүмбіледей жарқырап тұрып қалған.

ЖАМБЫЛ  ЕЛІ

Толқытқанда небір ойдың сарасын,
Сырлы әуезге күндерім көп қанатын.
Жамбыл жері - әулиенің ошағы,
Ұлылықтың оты мәңгі жанатын.

Нұрын төгіп биігімнен қыран күн,
Сырын ұқтым өмір деген бір әннің.
Керей менен Әз Жәнібек бастаған,
Көсемдері келе жатыр Тұранның.

Уақыттың дауылына жеке ерген,
Ерлерімді мәңгі жырлап өтем мен.
Қозыбасы – Алатаудың айбыны,
Қазақ елі шаңырағын көтерген.

Тарихтың да сан айналған шығыры,
Міне, бүгін ақиқаттың тұғыры.
Жеті өзенді жөңкілтеді желпінтіп,
Ақындар мен батырлардың дүбірі.

Дүлдүлдері бауырынан жараған.
Біздің жерде Қызыр қанат әр адам,
Алты алашты таң қалдырып, тамсантып,
Кәшке бабам хан болған ғой қарадан.

Сүйінбайы бар қазақты толғаған, 
Сұраншы ғой туған жерді қорғаған.
Сарыбайдай би шыққанда шүйделі,
Төрден орын алғанбыз біз ордадан.

Жас баланың былдырлаған тілі - бал,
Шіркін өлең, төгілгенде тұнып ар.
Әр шумақта Тайбурылдың екпіні –
Түктібайдың қобызының үні бар.

Жетісудың кіндігінде жері құт,
Қырларынан кербез сағым керіліп,
Қонақтарын қошеметпен күтіп тұр
Үш бәйтерек күндік жерден көрініп.

Ебі тынып, Алакөлдей көл тынып,
Кәрі Жоңғар көкке қарай желпініп.
Үстімізден нұрын төгіп барады,
Қарасайдың аппақ бұлты жөңкіліп.

БІРІНШІ ОРЫН

Гүлжаукен МҰҚАЕВА,
Ескелді ауданы

ЖАСАЙ БЕР ҰРПАҒЫҢМЕН 
МӘҢГІ БІРГЕ

Жырға бөлеп байтақ қазақ даласын, 
Жұлдыз болып мәңгі сөнбей жанасың. 
Айтыстың дауылпазы - Жамбыл баба, 
Жалғастырған екі ғасыр арасын. 

Өтіпті Сіз туғалы жүз жетпіс жыл, 
Бұл күнде қайта түлеп құлпырды қыр.
Тарихтың қойнауына терең бойлап, 
Жырларың өткен күннен шертеді сыр. 

Жырлапсыз алты алаштың арыстарын, 
Елі үшін құрбан еткен шыбын жанын. 
Мың өліп, мың тірілген қазақ елі!
Бұл күнде арайлана атты таңың. 

- Берілме! - «Ленинградтық өрендерім!», 
Тасытып күш-қуатын жауынгердің.
Жарқылдап найзағадай жарқ-жұрк етіп, 
Қақ жарды қара бұлтты өлеңдерің. 

Қамқоршы болған қазақ жанын ұқты, 
Айнымас адал достық қандай мықты. 
Туған ел Ұлы Отан соғысында,
Талқандап  қас дұшпанын жеңіп шықты. 

Жер шарын кетті шарлап атақ-даңқың, 
Білетін жүйелі бір сөздің нарқын. 
Осындай дана елдің бар екенін, 
Таныттың бар әлемге қазақ халқын. 

Жырыңыз теңіздей бір терең бе екен?
Будым да тәуекелге белді бекем.
Келсем де қанша жасқа өзіңіздей,
Мен-дағы туған жерді жырлап өтем.

Бұл күнде ел де жаңа, жер де жаңа, 
Отырсыз ортамызда Жамбыл баба. 
Берсеңіз тәуелсіздік жырын жырлап, 
Тыңдар еді бүкіл әлем таңырқана. 

Ел болдық егеменді қатардағы, 
Бақыттың әлі талай атар таңы. 
Мәңгілік ел болам деп еңбек еткен, 
Жасампаз, өжет, қайсар халқың әні. 

Аянбай бойда қайрат, күш-жігерін,
Құлпыртып түлететін туған елін. 
Ерінбей  еңбек етіп, үлес қосар, 
Жас ұрпақ, кезегің де келді сенің!

Айнымай өзің салған сара жолдан,
Түсірмей домбырасын  жастар қолдан. 
Тойыңда айтысқанда нөсерлетсе, 
Асыл жыр тұғырына барып қонған. 

Шарықтап асыл арман жыр көгінде, 
Шашу ғып жыр маржанын төгеді де. 
Тойыңыз тойға ұласып, Жамбыл баба,
Жасай бер ұрпағыңмен мәңгі бірге! 

ЖАЗ

Сол шақтың күмбірлеген үні бөтен,
Ол әлде шат сезімнің гүлі ме екен.
Мен өзім кірбің алмай қабағыма,
Жаз болып дүниеден күліп өтем.

Көркіне гүлің болып табындырған,
Самал боп сырларына сағындырған.
Бұлақ боп күбірлеген күндіз-түні,
Жаным бір жаралғандай сағым нұрдан.

Көркем жаз, келбетіңе қарайлағам,
Сүйемін таңдарыңды арайлаған.
Қып-қызыл атқан таңның шұғыласын,
Көремін мөлдір аспан шар айнадан.

Күлкі ойнап келбетіңнен нұр толқыған,
Өзендер, кете алмаймын мен қасыңнан,
Сезімім толқынымен бірге ойнап,
Жар салып дүниеге шырқасын ән.

Қосылып құстар оған жырласын мың,
Жасырып жүрек сырын ұрласын кім.
Шырқасын бар табиғат сұлулықты,
Мен сенің мәңгі сонда сырласыңмын.

ЕКІНШІ ОРЫН

Тезекбай САДИЕВ,
Алакөл ауданы

АДАМЗАТТЫҢ  ЖАМБЫЛЫ

Жыр дүлдүлі аламан құрмет көрген,
Бір сөзімен дүние суреттелген.
Жамбыл ақын –жаңалық өлең-сөзде,
Жыр  қанатын аспанға сермеп керген.

Ел ішінен құбыла қайнап шыққан,
Дархан көңіл, кеңпейіл бала шақтан.
Ауыз екі дес бермес  шешен жыршы,
Қуаттанған қажымас  қайсарлықтан.

Құдыреті  тасыған алып ақын,
Адалдыққа  достыққа жаны жақын.
Қарапайым мінезі, тым бауырмал.
Адамдарды тең көрген  ашық-жарқын.

Қазақ елін, Отанын даралаған ,
Сүйімбайды «Пірім!»-деп бағалаған.
Алғырлық пен тапқырлық биігінен
Қарсыласын таяқсыз жаралаған.

Алты Алашқа белгілі таныс көпке,
Суырып салма өнері ақпа-төкпе!
Асқақ үнді өнерпаз  жыр жампозы,
Сөз додадан  Ту тіккен  жекпе-жекте.

Жүз жасады жыр-жалау құламады,
Миллион жылдар жырлары тұрады әлі!
Мәңгі жасар Жамбылы  адамзаттың
Ұлы дала елінің  Ұлы адамы!

КҮНДЕ   КЕРЕК
Жаймын ба? Жайсаңмын ба?  Сұрамағын!
Өлеңім өзі айтады бұлақ әнін.
Табысқа  қолы  жеткен   жас ғалымнан
Таныдым  ғасырымның  ұлы  адамын.

Бүгінге тер төгуді  бағаладым
Ертеңге ерлігімді жобаладым.
Опасыз дүниеде сан жұбаттым
Жақсының жамандардан жылағанын.

Құрлықта биіктерді дараладым,
Қияда табанымды жараладым.
Теңізде,ой-кемемді мініп алып,
Жыр жаздым қанатына шағаланың.

Жырымнан кілең нұрлы түс керілген
Жаныма қуат қосқан күш беруден.
Гүлденген елге арналған өлеңімнен
Күн сайын ерлікке тән іс көрінген.

Көңілдің көкжиегін гүлге бөлеп
Терлеген тіршілігім-жүлде  бөлек.
Қыранша шарықтаған туған елді 
Бұлбұлша  жырлағаным күнде керек.

ҮШІНШІ ОРЫН

Шашубай  МАЛДЫБАЕВ,
Қарасай ауданы

ЖОЛБАРЫСЫ  ЖАМБЫЛДЫҢ

Аңыз ба әлде, шындық па,
Турасын айту қиындау.
Жолбарыс жайлы ел-жұртқа,
Маған айту бұйырды-ау.

Біле ме жұрты Жамбылдың,
Жолбарысы болғанын.
Ақынға қонған ән-жырдың,
Киесі мен қорғанын.

Өлең қысқан, жыр қысқан,
Жәкеңді жаны қинапты.
Сол шақта өзі пір тұтқан,
Сұраншы батыр сыйлапты.

Жас Жамбылға жолбарыс,
Періште болған деседі.

Шыққанда ақын жолға алыс,
Қайтпаған екен меселі.

Аң патшасы ақынға,
Жыр бұлағын жолдапты.
Тұнып тұрған ақылға,
Батыр баба қолдапты.

Асыл сөздің ұстасы, 
Жәкеңе аруақ қоныпты.
Ұзын сөздің қысқасы,
Жолбарысы болыпты.

Өз заманын мәуелі,
Ақын жүрек жырлаған.
Жұрттан бұрын, әуелі,
Жолбарысы тыңдаған.

Кеудесі – кен ән-жырға,
Бопты еліне сүйікті.
Жүз жасаған Жамбылға,
Аң да басын иіпті.

Дүние салар сәтінде,
Шақырыпты хатшысын:
«Тұрмын жардың шетінде,
Өміріме өкінбен,
Таттым ащы, тәттісін,
Ал, қарағым, Әбділдә,
Ұшқалы тұр баққұсым.
Үш қайтара шақырдым,
Жолбарысым келмеді,
Өлгелі мен жатырмын,
Жанар тауым сөнгелі.
Қалдырамын еліме,
Аң патшасын киелі.
Жетісудай жерімде,
Халқым түбі сүйеді!»

Депті Жәкең қайтарда,
Аманат қып барысын.
Өтірігі жоқ айтарға,
Бұл сөзімнің бәрі шын.

Аңыз емес, бұл шындық,
Жолбарысы болыпты.
Сол жолбарыс – мәңгілік
Ел төріне қоныпты!

Ал, Жәкем жоқ бүгінде,
Сұлу сөздің сұңқары.
Еске алмауы мүмкін бе?!
Ұлы ақынның ұрпағы!

ШУМАҚТАР

Өмір – өзен, тоқтату қиын уақытты,
Таң да атып, күн де талай батыпты.
Шіркін дүние-ай, өмірге әлі келмеген,
Құрсақта жатқан нәресте 

неткен бақытты!

Кейде келіп, кейде келмей көңілге,
Толғанасың бір асыл зат беруге.
Қатарыңмен бірге жүргің келеді,
Қалып қоймай өмір деген шеруде

Қарт жүрегің жиі-жиі соғады,
Қан қысымы бұрынғыдан жоғары.
Қолым жетпей қалды екен деп өкінбе,
Қонайын десе жоққа да бақ қонады.

Бір ғажабы адам осы дүниеге,
Жылап келіп, жылатып кетіп барады.
Көзің жетіп, тағы да бір сенесің,
Деген сөзге «адам - өмір қонағы».

Өтеді айлар, өтеді жылдар, өтеді,
Жақсылық та, жамандық та өтіп кетеді.
Мәңгілік жоқ, өмір жалған, жамиғат,
Алланың жазған сызығы бір күн жетеді.

Елім деп соққан жүрек жұлқынады,
Көкейде асыл сезім - жыр тұнады.
 Кәдеге жарап жатса айтқан сөзің,
Өмірің ұзай түсер мүмкін әлі!   

Ислам-Ғали ҮРКІМБАЙҰЛЫ,
Панфилов ауданы

БАТА  ҚОНҒАН  ЖАМБЫЛ

Сүйінбайды пір тұтқан Жамбыл жәкем,
Сыйынары  болмаған жырдан бөтен.
Бес мың жол қара өлеңді жатқа айтатын,
Топ жарған  жүйрік екен бейне бөкен.

Ұзақ жолда тон тозып, ат  арыпты,
Ақын жүрек өлеңнен от алыпты.
Жыр сүлейін  әдейі  іздеп барып,
Сүйінбайдай абыздан  бата алыпты.

Тіл ұшына түйіліп келер төтен,
Былайғы жай сөзі де өлең екен.

Қасиетін таныған қара халық,
«Жамбылға бата қонған» деген екен.

Айтысса алдына ол қара салмай,
Қалыпты сан жүйрік жанаса алмай.
Жан туар ма дейді екен қазақ-қырғыз,
Киесі - қызыл жолбарыс, қара шалдай.

Арқа қозса, салатын мың сарынға,
Тәңірі өзі бақ берген шын дарынға.
Өлең десе асын да ұмытатын,
Бата қонған қазақтың  ұлдарына.

Өмір деген өткелдің тасын қашап,
Жасық та асад асудан, асыл да асад.
Тыңдаушының құмарын жырмен басып,
Жамбыл жәкем  өтіпті ғасыр жасап.

Өнерімен әлемді таң қылғалы,
Шабыттанса  жалындап жанды ұлдары.
Қазағым деп өтсе екен Сіз секілді,
Мынау жаңа ғасырдың Жамбылдары.

Өлең болған өзекте ойлағаны,
Сізге қарап сан ұрпақ ойланады.
Жүз жетпіске келіпсіз,
Қазақ барда,
Мың жетпіс жасыңыз да тойланады!

ЕЙ, КӨК ТҮРІКТІҢ ӘУЛЕТІ!

Ей, Көк Түріктің әулеті!
Жат болып кеттің неге сен?
Рухыңменен рухымды келіп жебе сен!
Бабалар қайда, ағалар қайда ардақты,
Әзілін айтар қайда жүр көркем жеңешем?
 
Жат болып кеттің,
Жат болып кеттік неге біз?
Төртеу түгелде көкке тиетін төбеміз.
Бауырларым-ау, тіліміз сәл-сәл бөлектеу,
Болғаныменен, 
Бір еді қаққан шегеміз...

Сақ, Ғұннан шыққан Көк Түрік 
еді түбіміз,

Біріккен кезде білікті әрі іріміз!
Тоныкөк айтқан «Көрұғылыдан» 

бастау алатын,
Бір болған біздің сырымыз 

бенен жырымыз.

Ерлігімізді теңейтін дұшпан жасынға,
Тегімізді де теңейтін еді асылға.
Ежелгідей біріксек, шіркін, бас қосып,
Бейбіт өмірде – жиырма 

бірінші ғасырда.

Бейбіт додаға бірігіп тұлпар жаратсақ,
Топты жарып, тамсантып 

жұртты қаратсақ!
Әбу Насыр, әбу Ғалилар жаққан о баста,
Білімнің нұрын жаңаша леппен таратсақ.

Ей, Көк Түріктің әулеті!
Тамырда қаның тулаған,
Қара жер мынау - бабалар 

аунап-қунаған.
Сол жерді бізге қалдырған олар,
Біз де енді,
Ұрпағымызға сыйласақ әлі тумаған.

 Кенжехан РАҚЫШ,
Талдықорған қаласы

ХАЛЫҚ – ОНЫҢ  ШЫН АТЫ

Жамбыл – Жәке, бер кезек,
Жырлап мен де  көрейін.
Тарту етіп тойыңа,
Термелеп өлең төгейін.

Үйір болдың өлеңге,
Он төрт жаста бұлқынып.
Сүйінбайдан бата алып,
Оза шаптың жұлқынып.

Жастық шақтың жөні еді,
Ғашық болдың Сараға.
Еш қисыны келмеді,
Ауыр соқты санаңа.

Көңлің ауды  Бұрымға,
Білуші едің бұрында.
Зорлық қылды  бай-манап,
Бұл да айналды қиынға.

Айкүміске  наз айтып,
Нұриланы жұбаттың.
Шашубайды  састырып,
Құлмамбетті құлаттың.
Бөлтірікті  бүктіріп,
Мойындаттың Сарбасты.
Талай ақын жеңем деп,
Шалғайыңа жармасты.

ЖЫР АРЌАУЫ - ЎЛЫ ЖАМБЫЛ
АЛМАТЫ ОБЛЫСТЫҚ АРДАГЕРЛЕР ҰЙЫМЫНЫҢ МҮШ�ЙРАСЫ

Ақтанкері айтыстың
Даңғыл Жамбыл атандың.
Ықыласты халқыңның.
Алғысына шашалдың.

Сталинді бөстіріп,
Біраз жерге апардың.
Басқа амалың жоқ еді,
Баста болды қатал күн.

Елдің сөзін сөйлеген,
Ақындарды сыйладың.
Елдің қамын ойлаған,
Батырларды жырладың.

«Кемеңгер ақын» атандың,
Сексен сегіз жасыңда.
Өлең сөздің саңлағы,
Жалғаса берді ғасырға.

Сен сияқты ұлы ақын,
Жүз жылда бір туатын.
Өзің сыр қып айтқандай,
Халық – сенің шын атың.

Бастап бергін тойыңды,
Қазақ жерін ән қылып.
Сен де бірге жасайсың,
Халқың барда мәңгілік.

ЖҰМБАҚ ӘЛЕМ

Келмеген ғой мынау әлем бір жақтан,
Сан қиырға жетелейді санаңды.
Адам - Ата қуылғанда жұмақтан,
Ала кепті жақсы менен жаманды.

Бір баласы бір қызына ғашық боп,
Екі бауыр бірін - бірі өлтірді.
Жауыздықтың мейманасы тасып кеп,
Қыл - аяғы бүгінгіге келтірді.

«Қурай сынбас» болса егер тәңірсіз,
Жамандық та болғаны ма тәңірден.
Ол арасы пенделерге мәлімсіз,
Қан төгіс те жеткені ме  әмірмен?

Бар ғой әне олай деудің себебі,
Бірге туған қарындасқа қызықты.
Содан бері соғыс болып келеді,
Қайдан туды дей алмайсың бұзықты.

Хауа – Ананың тілін алмай тентек ұл,
Ту бастан-ақ тектілікті бұзыпты.
Жазықты ма тәңіріне жазған құл?
Бастап берген сияқты ғой бүлікті.

Бүгінгіні іздеймін мен әріден,
Майдандасып келе жатыр адамзат.
Құтылмаспыз бір Алланың кәрінен,
Харасақта  болар сірә, ғаламат?!

ЫНТАЛАНДЫРУ СЫЙЛЫҒЫ
 
Қыдыр   БАЙДҮЙСЕНОВ,
Текелі қаласы

АҚЫН РУХЫНА  ТАҒЗЫМ

«Құйындай көкке ұшқан мен бір  пырақ»,
Деп Жәкең,  оза шапқан  топтан жырақ.
Гомері  Ұлы  Дала,  жырларымен, 
Халқының санасына жаққан шырақ.

Алқа топ, шаршы майдан,  алаңдарда,
Шүйлігіп,  менмені асқан қарауларға.
Уытты бір-ақ сөзбен түйреп өткен,
«Жетпес –деп,  бір сұңқарға 

тәмам қарға».

Тегінде  тектілік бар  асыл  жаннан,
Мейірім,  шуақ нұры тасқындаған.
Бар ғалам тойлап жатқан мерейтойың,
Жалғасын  табар талай  ғасырлардан.

Топ жарған бәйгелерде жырың дүлдүл,
Ұлағат үлгі болар тәлімің нұр.
Бір ғасыр ғұмыр кешкен абызымның,
Жырлары  жасай берер, әлі мың жыл.

Шекпенін қара өлеңнің киіп тұрып,
Жыр төккен,  пенделіктен биік тұрып
Рухына ақын  баба тағзым етем,
Басымды жыр-аңызға иіп тұрып!

ЕСКІ   ЖҰРТ  ОРНЫ...

Ескі  жұрт орны, балалық шағым 
өткен жер,

Бойыма қуат, санама сәуле сепкен  жер,
Қорған боп елге,   майданға 

боздақ кеткен жер,
Соғысты қарғап,   Аналар жасын 

төккен жер.
Үйлері тозып, төбешік бола шөккен  жер.

Ана мен бала,  бел жазбай еңбек 
еткен жер,

Соқаға жегіп,  сиырмен егін  еккен  жер.
Үш бұрыш хаттар көңілге  қуат, 

дем берсе,

Үрейге толы,   «Қаралы қағаз» 
жеткен жер.

Жусанның  түбі, көз жасына бөккен жер.

Аралап  келем өткенге көз сап, ойлана,
Мына бір орын – төмпешік емес 

жай ғана.
Жары мен ұлы,  хабарсыз 

кеткен  майданда,
Осы бір үйде  тұрушы   еді   Айбала,
Бір отбасынан жалғыз қалған кейуана...

Жолына  қарап,  әкесін  жоқтап өтер деп,
Ойлаумен Ана, өсірді  ұлын мәпелеп.
Көрінген анау,   қыраттан  аса  төтелеп,
Жүгірді бәрі,  солдатқа: 

-Әке!  -Әке!  -леп.
Бірақ, ол   мүлдем,  бұл ауылға   

бөтен ед...

Кез бе еді- сол кез,  жататұғын  
жай таңдай,

Шаңырақ бар ма  бүтіндей  
қалған,   шайқалмай, 

Жетпіс жыл өтті, бұрынғы ауыл орнында,
Қасірет табын,  соғыстың зәрін 

айта алмай.
Ескі жұрт жатыр,  төмпешік 

бола байқалмай...
...Боздақтардың моласындай,
жат жұртта  қалған, қайта алмай...

Раушан НҰРШАБАЕВА,
Ақсу  ауданы

АРНАУ

Бабамыз - жыр алыбы Жамбыл ақын,
Тербеген жырларымен әлем хатын.
Ақыл мен рух берген ұл-қызына,
Танытқан жер әлемге қазақ атын.

Жырың бар жауға қарсы жойқын күшті,
Тындырдың жырға бөлеп талай істі.
Арнаған өлеңің бар батырларға,
Талай жау жер жастанып өлім құшты.

Өренін Ленинградтың мақтан еттің,
Көрсеткен ерлік ісін алғы шептің.
«Ұрпаққа үлгі бол» деп шақырдыңыз,
Тілеуін тілей жүріп өмір көптің.

Тарихта өшпес аты - дарынды абыз,
Жамбыл ата, данагөй данышпансыз.
Жүзден жүрік оза шаптың аламанда,
Мың ғасырлық ұрпаққа болдың аңыз.

Жастайыңнан атандың дүлділ ақын,
Суырып салдың өлеңді бұлбұл ақын.
Аспандағы бір туар шоқ жұлдызым,
Жырыңменен шығардың мыңның атын.

Жат көрмеген ешкімнің баласын да,
Айналған дүйім жұрттың панасына.
Болдыңыз жанашыры халқымыздың,
Жас ұрпақтың ақыл құйып санасына.

Көңілің қазақтың кең даласындай,
Өткердіңіз қиындықты аласұрмай.
Шақырдың ел-жұртыңды ынтымаққа,
Болайық деп бір адамның баласындай.

Жамбыл ата, тел ғасырды көріп кеттің,
Дәл сіздей бола алған жоқ әлі ешкім.
Өмірдің жазы ыстық, қысы суық,
Жырыңмен жүз өмірді өктем еттің.

Болдың, ата, қос ғасырдың куәгері,
Әр өлеңде көрініп тұр маңдай тері.
100 жасаған аяулы Абыз ақын,
Орны бөлек кемеңгер, ердің ері

Берілді атың ауданға, қалаға да,
Жас ұрпақ - жаңа туған балаға да.
Сізге деген құрметтің орны бөлек,
Жазылған осы арнауым болсын дерек.

170  жыл, Жамбыл ата, биыл тойың
Ақындар қозғап жатыр өндір ойын.
Жарыса арнау жаздық, сізге арнап,
Ерлік іс, дастаныңды жете талдап.

БОЗ ДАЛАМ

Тұнып тұрған тарих шежіре боз далам,
Жүрегімнің қыл пернесін қозғаған.
Туған далам, махаббатым өзіңе
Көкіректегі ыстық шоқтай қоздаған.

Мен ғашықпын, туған далам, өзіңе
Алар ма екем ғажабыңды сезіне.
Жырлап өтем сарқылғанша қуатым,
Бой алдыртпай өзгеше бір сезімге

Байтақ далам, баурап алдың өзімді,
Арнадым тек ыстық ықылас сөзімді,
Тынысым мен тіршілікті сендегі,
Аңсаймын сол өткен бала кезімді.

Шыбық мініп ойнаушы едік төсіңде,
Ұмтылмастай қалды-ау менің есімде.
Балғын дәурен - балалық шақ өзіңде,
Өтті-ау, далам, күрсінем мен несіне

Асқар таулар манаурап тұр алыстан,
Маңған бұлттар, сұңқар кейде арыстан.
Байтақсың-ау,базарлысың, кең далам,
Сені жырлап өтетін бір мен балаң.

АРНАЙЫ СЫЙЛЫҚТАР
 
Ғабдул – Сәбит ЮСУПОВ,
Қаратал ауданы

ЖАМБЫЛҒА АРНАУ

Кіріспе, немесе «халық - менің 
шын атым...»

«Менің пірім Сүйінбай, сөз сөйлемен 
сыйынбай...» -

деп жырлаған Жәкеме жыр арнаудың 
қиыны - ай.

Қауырсын қалам қолға алып, 
Құдайыма сиынып,

Көсіліп бір көрейін, 
қорқақтаудан тыйылып.

«Жамбыл - менің өз атым, халық - 
менің шын атым» -

деп қалдырған еліңе бар еді ғой 
бір хатың.

Жәкеңдей дүлдүл бабамның 170 жылдық 
тойына,

Жыр - моншақтан сый шашу келіп тұр 
менің ойыма.

Жас Жамбылым туған жер - 
Жамбыл таудың етегі,

Шапырашты Екейдің қоныс 
еткен мекені.

«Қыран болар бүркітті шаңқылынан 
танырсың»,

Қасиет қонып жөргектен, өлеңді 
серік еткені.

Балуан Шолақ, ұлы Абай, Біржан салдай 
бектері,

Бала ақынға  үлгі еді Жетісуға жеткені.
Сүйінбайдай сүлейім батасын берген 

кештегі,
Аллам қолдап, атақ - даңқ әлем шарлап 

кеткені.

Айтыста дара шықтың бел бекемдеп,
Айтқан сөзім халқыма жетсе екен, - деп.
Болыстардың сынадың сатқындығын,
Әділдік қиянатты жеңсе екен деп.

Қоқан ханның қыспағын, дойырлығын.
Ерте сезіп орыс патша  озбырлығын.
«Қазақ әскер бермейді ақ патшаға!» -
Қаймықпай, ашық айттың аярлығын.

Аспаннан ажал сеуіп барша жанға,
Сұм фашист Нева халқын қоршағанда,
«Ленинградтық өренім» қуат берді,
Ас - сусыз айлар бойы тарыққанда.

Күш алып Бауыржан батыр 
рухты жырдан,

Сұм жауды шегіндірді 
Волоколам жолдан.

Сұңқардайын шүйлігіп Талғат – қыран,
Қашырды қас дұшпанды ой мен қырдан.

Рухыңа мұң шағамын, Жамбыл ата,
Есіңде ме: арын таптап қазағымның,
Айналдырып нысанына мазағының.
Мұртты тиран КАРЛАГ пен АЛЖИР салып,
Зиялымның мекені  етті  тозағының.

Сездің бе, дүлдүл ата, дала мұңын,
Салғанын небір сойқан, азабының.
Хрущевың қарс айырған  тың  жерімді,
Өтіне айналдырды шаң-тозаңның.

Полигон  салды,  жырындыны  төкті үйіп,
Жер-Ананың  озбырлыққа  жаны  күйіп,
Тітіркенді,  аярлықпен  орден  тағып,
Қазақты   алдауын-ай   беттен  сүйіп.

Содан  кетті қоқыстанып  дархан  далам,
Орыстанып тілім, ділім,  ныспым, қалам.
Қызымыз  негр менен немістен 

шата туып,
Лақтырып жүр күресінге кешір, бабам.

Бек қуандық «ел болдық егемен» деп,
Япырмай, шаттаныппыз тым ертерек.
Билікте  тұтқа ұстаған  найсаптарың,
Байып алды «нарық заңы осылай» деп.

«Хан талапай» жасалды алтын, күміс,
Көз қыстымен сатылды мұнай, мырыш.
«Киіз жауса да аспаннан құл сорлыға
ұлтарақ тимес» дегенің, міне, осы да!

Әділеттің ақ Туы жығылды ерте,
Халқың жүдеу, мүсәпір, қолы келте.

Ақтауым, Шетпе менен Жаңаөзенде,
Сұмдық - ай, оқ атылды бейбіт елге!

Әрбір ұлттың тұғыры - тіл емес пе?
Тілі өшкен елдің  өзі бармас көпке.
Бабам-ау, болашақтың зарын айтсам,
«Жылаңқы, күйрексің» деп мені сөкпе.

Тұралап тұр төл тілімнің бүгін күйі,
Сақтанбасаң, өз далаңда шағар бүйі.
«Үш тұғырлы тіл» зұлматын ойлап тауып,
Миды ашытты нән министр Сағадиев.

Сол «дәуің»  «жаңа тарих» бастамақшы,
Өткенімді белден сызып тастамақшы.
Жылнаманы тоқсан бірден жарнамалап,
Тарихыма қиянатты жасамақшы.

Жәкем - ау, көп жырлаушы 
ең ел - жеріңді,

Сыпырғалы жатыр билік бас терімді.
Сыпырған емей немене, ата - бабам
Қорғаған сатып жатса кең жерімді.

Қоя алмайсың  «мұның қалай?» 
деген сауал,

Жемқорлық - қақпасы жоқ  берік қамал.
«Судың да сұрауы бар» деген қазақ,
Сенемін туарына ертең зауал...

РУХЫНА БАС ИЕЙІК 
ЕРЛЕРІМНІҢ

Тарқар ма айтар болсам жүрек шері?
Не көрмеген  қазағымның  байтақ жері.
Қан  сасытып ойрат,  шүршіт, 

қалмағың да, 
Сонда да мұқалмаған рух, жігері.
  
Ақ пен қызыл салды ылаң, сайрандарын,
Көрді қазақ Голощекин ойрандарын.
Тарыдай жер бетіне шашылдық қой,
Бетке ұстарым тасқа 

соғып маңдайларын.

«Халық жауы»  атанып  Әлиханым,
Ахметім, Міржақып пен Мұхаметжаным.
Тарих куә азаптың вагонында,
 Сәкеніме қылбұрау сап қинағанын.

Димаш аға емес пе еді ердің ері?
«Көсемім»  деп  күндей  сүйген  

қазақ елі.
Қаралап  ел  көсемін  лақтырғаны,
Мәскеудің  қазақты еткен  мазағы  еді.

Кек қайнап,  жастарым  бек  намыстанды,
Ұлттық  рух  атой  салып,  шамырқанды.
«Қара бауыр  қасқалдақ»  еді ғой

 ел басқарар -
деп,  Алаштың  ақ туын қолға алды.

Ұмытқан жоқ  кәрі  тарих  Желтоқсанды,
Сол таңда  әділдікті  ел  тосқан-ды.
Компартия - дүлей күш, дауылынан,
Қайратым, Ләззат – гүлім  жер  жастанды.

Мұзында Желтоқсанның  болған  алау,
Ербол мен Сәбирашым  маздап тұр-ау.
Тәуелсіздік Туы боп желбірейді,
Қазағымды паш етіп әлемге мынау.

Сол туды нық ұстаңдар,  ей, жастарым,
Сенемін: бұдан жарқын атар таңым.
Рухына бас иейік  ерлерімнің,
Тәуелсіздік таңы үшін  қиған  жанын!

Емелхан ҚАЙЫПОВА,
Еңбекшіқазақ ауданы

МӘҢГІЛІК ЕСКІРМЕЙДІ 
ЖАМБЫЛ  ЖЫРЫ

Ақындық суырып  салма өнерімен,
Жамбылым жұлдыз болды  өз елінің.
Бір емес, екі  ғасыр жырлап  өтті,
Алдына шықты  сөйтіп Гомеріңнің.
Он бесінде Сүйінбайды тыңдады,
Шәкірті боп  ақындығын шыңдады.
Жыр  атасын, жыр сүлейін дәріптеп,
Пірі  санап  үлгі  алудан  тынбады.

Айтыста сүрінбейді Жамбыл ақын,
Даусымен шартарапты жаңғыртатын,
Сөзімен кесек-кесек кестелетіп,
Тосылтып,  қарсыласын таң қылатын.

Туғанда қиын заман алмағайып
Жолға сап  батасымен қолын жайып,
Соғысқа  аттандырды ұлын ақын:
«Тайсалма, жаудан, − деді, −  Алғадайым!

Қайғыға  бей-жай қарап тұра  алмады,
«Ленинградтық өренім», − деп ұрандады.
Рухтанған  қала  жауға берілмеді,
Бір қадам әскеріміз  шегінбеді.

Бүгінгі  ұрпағының ақын − пірі,
Бұл  күнде  асыл  сөзбен ақын тірі.

Бірлік пен адамдықты  асқақтатқан,
Мәңгілік ескірмейді Жамбыл жыры.

АСТАНАҒА АРНАУ

Шілдеде туған күні Астананың,
Тәуелсіздік туы үстінде бас қаланың.
Бірлік пен түсіністік ұранымыз –
Арқауы гимнімнің – асқақ әннің.

Нар қасқа Нұрсұлтандай Елбасымыз,
Елімнің ерендері − бар жақсымыз.
Ұлықтап ақ киізге отырғыздық,
Тепті орын Президент − алғашқымыз.

Тәуелсіздікке жиырма бес,
Көркейген елім жылма жыл.
Қазақты танып шартарап,
Жасағандаймыз мың ғасыр.

Әлемге мойындатқан қазақтығын,
Ертегі еліндейміз, ғажап күнім,
Көк туым − Еуропада, Азияда,
Осылай  жарты әлемге жеткен үнім.

Қазақ елі – туын ұстап бірліктің,
Тұғырына қонып отыр теңдіктің.
Татулығын дүниеге танытып,
Арқауы боп басқа ұлтқа, елдіктің.

Барлық ұлттың ынтымағы жарасқан,
Көк байрағым,аспанменен таласқан.
Бірлігіне, тірлігіне таң қалып,
Дүние жүзі таңданыспен қарасқан.

Күннен – күнге көркеюде Астанам,
Қазақ атын шығарады бас қалам.
Неше ұлттың татулығын сақтаған,
Ең алғашқы Президентіммен мақтанам.

Хамен СМАҒҰЛОВ,
Ақсу ауданы

ЖАМБЫЛ ЖАБАЕВҚА

Риза болсын аруағы,
Бабалардың бақилық.
Бітірген мың шаруаны,
Ұрпақтарға тарту қып

Айқын көрсем даңғылды,
Зарламаймын мен қалай,
Жыр алыбы Жамбылды
Жырламаймын мен қалай?

Бір жүз жетпіс жыл болды
Туғанына ақынның.
Жүз жаста да тың болдың,
Күйін шерттің көңілдің.

Жыр дауылы дер едім,
Соқтың ұзақ тынбастан,
Мен данышпан көремін, 
Шайдай болған түнгі аспан.

Бәрін берді халқына,
Жадыратты нұрларын.
Арналады рухыңа
Менің көпшіл жыр жаным.

Талай жанды тоқтаттың,
Тек шығатын тұғырға.
Іздемеді жоқ затты,
Мынау қысқа ғұмырда.

Соғыста да жыр төкті,
Ойлап бауыр, ел-жұртты.
Жауыздарды кіл сөкті,
Қорғап жерін, көл суын.

«Ленинград» өренін,
Қуаттады жырымен.
Даналығын көремін,
Терең ойлы жүзінен.

Қайда жүрсе қолынан,
Домбырасы түспеген.
Құдай берген молынан
Жыры басым іштегі.

Жаза берсін арнауын,
Көп бола ма данаға?
Жөн бола ма, бауырым,
Мұндай үлкен шараға.

 Жүйрік ақын дараға
Құрметіміз мәңгілік.
Жүрер ұлттық санада,
Қолдау жылда жаңғырып.

Көрмесе де шынайы,
Үзілтпеді үндерін.
Аңсап кетті ұдайы 
Тәуелсіздік күндерін.

 Арманы көп, жиғаны
Ұзақ ғұмыр төсінде.
Жолдас болсын иманы,
Жүрсін елдің есінде!

Адамға бақ қонады, қыдыр дариды, ал өнер  ауысады. Өнер десе 
ішкен асын жерге  қоятын бозбала Каналбайға немере  ағасы  Асабай 
гармон, домбыра тартуды  үйретті. Шежіре қариялардың айтуынша, 
атасы Қарынбай айтыскер ақын болған. Ол  кісінің  кіндігінен тараған 
балалары: Сейілбек, Досыбай, Асабайлар да бойында  суырып  салмалық 
дарыны бар ақын әрі күміс көмей әнші еді. Немере ағасы  Досыбай 
кешкісін ән  шырқағанда дауысы 7-8 шақырымға жететін. Жезтаңдай 
әншілігімен өнерсүйер  жұртты талай рет тамсандырған көрінеді. Той, 
жиындардың гүлі, әсіресе, қыз- келіншектермен айтысып, елдің көңілін 
көтеріп жүрген сері кісі болған. 

Көнекөз қариялар Досыбай ақын Шәби  есімді  өмірлік қосағын 
айтыста  жеңіп алған деседі. Айтыста алдына жан салмаған ақын 1943 
жылы бұрынғы  Ленинград, қазіргі Санкт-Петербург қаласын қорғау 
кезінде ерлікпен  қаза   табады. Ал Досыбайдың  ағасы Асабай Майлықожа, 
Айман қыздың, Әкімкерей, Қызыл ақын Мырзабектің, Молдамұса, Манат 
қыздың айтыстарын жатқа білген құйма құлақ, зерек жан болған екен.

Білместі білсем,көрместі көрсем деу – талантты жанға біткен табиғи 
құштарлық. Жасынан үнемі жаңа ән, термеге әуес жас Каналбай жаңа  
туындыларды   үйренді. Оларды ел алдында нәшіне келтіре орындады.
Соңынан жас  жігіт сол кездегі Киров аудандық мәдениет бөліміне 
қызметке шақырылады. Мәдениет үйінің автоклуб меңгерушісі болып 
ұзақ жылдар жемісті еңбек етті. Кезінде дала қостарындағы  дихандарға, 
құм қойнауындағы  малшыларға әріптестерімен бірге әуезді әндер 
мен  тағлымды термелерді орындады. Аудандағы үлкенді-кішілі мәдени 
іс шаралар Каналбай  Сейілбекұлының қатысуынсыз өтпейтін. Күміс 
көмей әнші, жезтаңдай әнші Каналбай  Сейілбекұлы 1960 жылы 19 
жасында қасиетті  де  киелі үлкен  өнер  сахнасына алғаш  шығып, 
өнерпаздардың облыстық байқауында жүлделі орынды иеленді. 
Мұнан соң ол республикалық  сайысқа жолдама алады. Сол кездегі ел 
астанасы-Алматыдағы  Абай  атындағы опера және балет театрында өткен 
көркемөнерпаздардың республикалық сайысында бірінші орын алып, 
ауылға абыроймен оралады. «Өнерлі өрге жүзер» дегендей 1963 жылы 
көркемөнерпаздардың облыстық байқауында Киров ауданы  өнерпаздары 
халық театры, халық  оркестрі атақтарын  жеңіп алды. Бұл  айтуға ғана 
оңай. Ортақ  жетістікке К.Сейілбеков те өз үлесін қосты. Ал 1964 жылы өнер 
тарланбозы Құрманбек Жандарбековтың жетешілігімен аудандық халық 
театры Мәскеудегі Кремль сахнасында ұлы жазушы Ғабит Мүсіреповтің 
«Қыз Жібек» спектаклін көрермен назарына ұсынып, оларды тәнті етті. 
Осы  қойылымда Каналбай  Сейілбекұлы басты  кейіпкер – Шегенің 
қосалқы бейнесін сомдады. Тұлпардың тұяғы бәйгеде  шыңдалатынындай, 
талантты өнер иесі аудандағы «Достық» ән-би  ансамблінде  еңбек ете  
жүріп тәжірибе жинады, түрлі байқауларда бағы жанды.  Аталған өнер 
тобы Мәскеудегі халық  шаруашылығы  жетістіктерінің бүкілодақтық 
көрмесінде мәскеуліктерге өнер көрсетті. Осы сапарында  Канекең «Қыз 
Жібек» операсындағы Шегенің ариясын, халық әні «Он алты қызды» 
нәшіне келтіре орындап,  ұжым мүшелерімен бірге мерейі үстем болды. 
1967 жылы Киров аудандық халық  театры Самарқан қаласында өткен 
бүкілодақтық театрлар фестивалінде қаламгер  Б.Майлиннің «Жалбыр» 
қойылымын сахналады. Осы  туындыда өнерлі жан   Қайрақбайдың 
ролін орындап, «Бүкілодақтық фестиваль лауреаты» атанды. «Жігітке  
жеті өнер де аз» дегендей, өз білімін, кәсіби шеберлігін тереңдетуге 
талпынған  Каналбай  Сейілбекұлы 1973 жылы Ташкенттегі театр және 
өнер институтын театр және кино актері мамандығы бойыша ойдағыдай 
бітіріп шығады. Мұнан соң Жетісай мәдени-ағарту  техникумында сахна 
шеберлігі бойынша болашақ өнер иелеріне дәріс берді. Болат қанжар  
қын түбінде жатпайды. Каналбай Сейілбекұлы 1974 жылы  өзінің 
сүйікті  өнер ордасы –Киров аудандық мәдениет бөліміне оралып, өмірін 
өнерімен өрнектеген жан мәдениет саласында ұзақ жылдар тындырмды 
еңбек етті. Әрине, «Шәкіртсіз ұстаз тұл» дегендей, Каналбай қария өнер 
ұжымдарында өзінен кейінгі  ізбасарларды да тәрбиеледі. Көпке танымал 
термеші Ерқасым Алданов, әнші, термешілер Мейірбек  Бекбаев, Кенже 
Айтбаев, Өмірзақ Сұлтанмұратов,  Саян Қошқаров және т.б. – Канекеңнің 
төл шәкірттері. Еңбексүйгіш  өнерпаздың қол жеткізген жетістіктеріне 
әріптестерінің де үлесі мол. Атап айтсақ, мәдениет  саласының  
майталмандары Хамби Апаев, Ғайбыш Баймурзин, Есімхан Қысабеков, 
Әбдірахман Жәбішев, Сайлау Кенжебеков, Көшкінбек Маханов, Күләш 
Қасабекова, Салиха  Оразымбетова, Әнеш Омарова, Зеберше Оспанова, 
Ізтай Жауынбаев, Ақылбек  Әлтаевтар айрықша еңбек етті.                       

Кәнекең – көнеден келе жатқан жыр, термелерді бір-біріне 
ұқсамайтын, тыңдаушысын  жалықтырмайтын мақам, әуендермен 
орындайтын талантты термеші, құлақ  құрышын қандырып жүрген жыршы. 
Әуелете ән салғанда тамсанбай тұра алмайсыз.  Ерекше тоқталатын 
жағдай, еліміз тәуелсіздік алған алғашқы жылдары  мемлекет  басшысы 

Ғаділше Дәулетқалиұлы 1940 ж. Батыс Қазақстан облысы Жымпиты 
ауданы Елтай ауылында дүниеге келіпті. Әке-шешесі осы ауданның 
«Аралтөбе» колхозында еңбек еттіпті. Ауылдағы бастауыш мектептен 

Мен Ғаділше Дәулетқалиұлы 
Өтебәлі ағаны мерзімдік 
баспас�здерге жазған 
мақалаларынан сырттай 
білетінмін. Бірде жолым түсіп, 
Зеленов ауданына қарасты 
Дариян ауылына барғанымда 
Әсет Жұмағазиев деген 
қайынағаның үйіне Ғаділше 
ағаймен кездесудің сәті түсті. 
Әңгімелестім. Республикалық 
«Үш қоңыр» газетін Батыс 
Қазақстан облысы бойынша 
тілшісі тарихшы – ғалым 
Әбілсейіт Мұхтар арқылы 
біледі екен. Жіберген бірер 
мақаласы жарияланыпты да. 

БЕЛСЕНДІ АВТОР ҒАДІЛШЕ
кейін Ғаділше ағай аудан орталығындағы Жымпиты орта мектебінде оқып, 
оны 1957 жылы бітірген. Оралдағы ауыл шаруашылық техникумында 
оқып, еңбек жолын сол Жымпиты ауданы «Интернационал» колхозында 
мамандығы бойынша агроном болып бастаған. Үш жыл Совет Армиясы 
қатарында әскери қызмет атқарған. Иваново қаласында ауылшаруашылық 
институтынан кейін мамандығы бойынша жұмыс істеп жүрген жерден 
1965 жылы комсомол жұмысына шақырылған.

1966-70 жылдары Жымпиты аудандық комсомол комитетінің бірінші 
хатшысы болған. Одан әрі совхозда, ауданда, облыс орталығы Орал 
қаласында партия ұйымдарында қызмет атқарған. Алматы Жоғарғы 
партия мектебінде оқыған. 1981-1985 жылдары Орал облысы Приурал 
аудандық партия комитетінің екінші хатшысы, 1987-91 жылдары 
Жымпиты ауданы «Жымпиты» совхозы директоры болған. Дариян 
селолық округіндегі қызметтен зейнетке шыққан екен.

1941 ж. қараша-желтоқсан айларында біздің облысқа әр жылдары 
Еділ бойынан қоныс аударған неміс отбасылары Жымпиты ауданына жер 
аударылды, НКВД-ның бақылауына алынды. 2001 жылы «Жымпитылық 
немістер» деген кітабы шыққан. Кітап Ішкі істер басқармасының 
мұрағат материалдарына негізделген. Жымпиты ауданының ұлты 
неміс тұрғындарының еңбек жолы, қазақтар мен немістердің көршілігі 
мен достық қарым-қатнасының 50 жылдық тарихы – 1941-1991 

жылдар қамтылған. Немістер туралы кітап Жымпиты ауданы ауылдық 
кітапханаларына таратылыпты. 2003 жылы бұл кітап тарихи отаны 
Германияға көшіп болған неміс ағайындардың сұрауымен орыс тіліне 
аударылыпты. «Джамбейтинские немцы» кітабының біршама данасын 
бұрын Жымпитыда тұрған, қазір Германияда тұратын немістердің сұрауы 
бойынша жеткізуге талпынған. 

Осы күнге дейін келім-кетім жымпитылық немістер арқылы (әрі 
телефон шалып) Ғаділше ағайдан осы кітапты сұраушылар баршылық 
екен. Қазақстан халықтары Ассамблеясы бастамасымен бұл кітапті 
неміс тіліне аудару мәселесі осы 2016 жылға қарастырылғаны Қазақстан 
Президенті жанындағы Республикалық «Қоғамдық-келісім мекемесінен» 
келген хатта айтылған деді ол. А.С.Пушкиннің Оралға келуі – Пугачёвтің 
Жайықтағы бүлікшілігі тарихынан әңгімелері 2006 жылы баспадан 
шығыпты. 

2010  жылы Исатай батыр Тайманов туралы «Жемқор хандықтың 
құрбаны» кітабын аяқтаса да,  2012 жылы осы еңбегін қайтадан қарап 
түзетулер еңгізіп, қосымша тарихи анықтамалармен толықтырылып 
екінші басылымын қолға алыпты. 

Ғаділше ағай бүгінде Исатай батыр Тайманов туралы ескі - жаңа 
шығармаларын  қарастырып, Ақтөбе мен Атырау облыстық газеттеріне 
осы тақырыптағы ізденістері туралы мақалалар жазып жүр.

Қайыржан ХАСАНОВ,
Қазақстанның құрметті журналисі,

Орал қаласы

ТЕРМЕНІҢ ТАЛМАС ТАРЛАНБОЗЫ

Н.Назарбаев  пен Өзбекстан  Республикасының Президенті И.Каримов  
Мырзашөлге іссапармен  келгенде  қос  Президенттің алдында Кәнекең 
Ақтан  Керейұлының  термесін әуелете шырқағанда қос мемлекет  
басшыларының  ризашылығына бөленген еді. Сол жүздесуде Нұрсұлтан 
Әбішұлы өнер иесі орындаған   әндерді  де сүйсіне  тыңдаған болатын. 
1986 жылы Қазақ телевизиясы  ұйымдастырып  өткізген республикалық 
ақындар  айтысында  Шымкент пен  Семей  ақындары  сөз  сайыстырды. 
Осы алқалы өнер байқауында Канекең  Ақтан Керейұлының «Жайық 
деген  жанды су» атты термесін орындап, көрерменді сүйсінтті. «Сөйлеп 
қал, сөйле тілім, дем барында» деп өнерлі қарияның өзі жырлағанындай, 
бұл  күндері Каналбай  Сейілбекұлы  әуелгі байлығы денсаулығының  
арқасында тұнып тұрған қазақи тәрбиенің бұлақ, бастауы жауһар жырлар 
мен тағлымды  термелерді, әуезді әндерді қажымай, талмай орындап жүр. 
Бұқар  жырау Қалқаманұлы, Тұрмағамбет Ізтілеуов, Кенен Әзірбаев, Құтбай 
Дүрбаев, Нартай Бекежанов, Майлықожа Сұлтанқожаұлы, Құлыншақ  
Кемелұлы, Ыбырай Алтынсарин, Қайыпназар Әйтпенов, Қадыр Мырза Әлі, 
Нәмет Сүлейменов, Тоқтағұл Сатылғанов  және өзге танымал ақындардың 
ақыл, нақылға толы ғибратты  туындыларын талмай насихаттап келеді. 
Ақсақалдың  айтуынша,  әнші, термеші болу оңай шаруа емес. Ән  айтуға  
әл,  терме  орындауға  тың  күш  керек. Бұл да  үлкен еңбекпен келетін, 
үзбей дайындықты талап ететін дүние. Дауысты бабында ұстаған жөн. 
Каналбай қария орындаған шығармаларды тыңдасаңыз, керемет әсер 
аласыз. «Өнерлінің  қолы, өлеңшнің сөзі  алтын» дегендей, Каналбай 
ақсақал соңғы жылдары «Қазақстан-Шымкент» телеарнасындағы 
«Ғибратнама» телехабарына белсене  қатысып, тәрбиенің  қуатты  құралы 
– тағлымды термелерді орындап, көрерменнің  көзайымына айналды. 
Өнер саңлағы өзінің бар саналы ғұмырын қазақтың қасиетті қара  
домбырасына  арнап, талмай еңбек етуде.   

Сөзіміз  нақтылы болсын. Жыр  дүлдүлі  Каналбай   қария  ел  арасында   
насихаттап жүрген Сыр сүлейі, ақын Құлан Алдабергенұлының «Айтпасқа  
бізге  хал  бар  ма?» атты туындысынан  үзінді  ұсынғанды  жөн  көрдік.

Аға-іні  келіп  алқалап,
Ал  жыршым,  сөйле деген  соң
Айтпасқа  бізге  хал  бар  ма?
Алқаға  талай сөз  айттық, 
 Дәрежесін  көтеріп,
Атадан  алтау  тусаң  да,
Бір  басыңа  жетерлік,  
Қадірді  білер  құрбыңмен,
Аға,  ініге  не жетсін,
Үйреніскен  еті  өліп,
Сол  себепті  сіздерге,
Аз  да  болса  аянбай,  

Алдарыңда  достарым,
Қызметіңді  етелік.
Ешкім  де  оған  жоламас,
Асыл, дана  құрбыңа,
Жалғыздың  жүні  жығылса,
Қапелімде  түк  деме,
Кетеді  ісі  қиынға.
Азамат  болсаң  сыпайы,
Гауһарлық  қылма  жиынға.
Бар  болса  байдың  ұлысың,
Жоқ  болса  түсер  есіңе,
Осыны  ойла  санаңа.
Қаршыға  ұшады   қияда,
 Көзін  салып  қияға.
Балапанын  ұшырар,
Биік  ұшса    жырада.
 Іштен  алып  азығын,
 Қоректенер  бірігіп,
Қиядағы  ұяда.  
Азат  болсаң  ойлансайшы,
Жан  жағыңа  қара  да,
Қисаптама  болдым деп,  
Асулар  көп  қой  алдыңда.
Басын  бұққан  жігіттің,
Теңелер  басы  алтынға.
Алтынды  ешкім қор  тұтпайды,
Қадірлер  сонсоң  халқың  да.
 Аға-ініге  сүйкімді,
Алтындай  болып  жарқылда.
Адамшылық  қиын  жол  ғой,
Жүрген  дұрыс  қой  қалпыңда.
                                                                     ***
Ақын Сағи Жи¬ен¬ба¬ев Қаналбай ақсақалдай қазыналы 

қарттарымызды: 
Дүниеге ке¬лер бір рет,
Да¬рия ке¬уде, тау мүсін.
Құрыштан құйған құдірет,
Қарттарым, аман саумысың, – деп бір шумақ өлеңге сыйғызған 

екен. Да¬рия ке¬уде, тау мүсінді асыл жанға Сағи ақыннан артық теңеу 
тап¬пас¬пыз, сірә.

Бүгінде сондай өнеге иелері Каналбай  Сейілбекұлы мен оның 
жұбайы Тұрған апа – өсіп, өркендеген  үлкен  шаңырақтың  бас  иелері.  
Ұл-қыздарының    асқар  таудай  сүйеніші,  немерелерінің ақылман  ата-
әжесі. Арамызда жүрген қазақтың  сүюге  де,  сүйсінуге  де лайықты, 
ардақты азаматы, ер  мінезді, дария  кеуде, данагөй  ақсақалдары аман 
болсын!   

 
Уәлихан  ҚОЖАҚ,     

Оңтүсік Қазақстан  облысы
Мақтарал  ауданы 

Әркімнің туған жері – Мысыр шаһары. Әрине, кез келген жанға кіндік кесіп, кір жуған мекені оттай ыстық. Кезінде қазақ әдебиетінің 
классигі Сәбит Мұқанов: «Туған жер, еш нәрсе жоқ сенен ыстық, себебі – сенде туып, сенен ұштық» дегені  де туған жердің  қадір-
қасиетін аңғартса керек. Әнші, термеші, жыршы, Мақтаарал ауданының  Құрметті азаматы Каналбай Сейілбекұлы – Мырзаш�лдің 
тумасы. 1941 жылы 8  мамырда сол кездегі Киров ауданындағы «Чкалов» ұжымшарында шопан отбасында дүние есігін ашты. Балалық, 
жастық шағы соғыс жылдарындағы ауыртпалықтарға  тұспа-тұс келді. Ауылдағы мектепті ойдағыдай тәмамдаған Каналбай ақсақал 
еңбек жолын к�мекші шопан болып бастады. 

Суретте: Каналбай Сейілбекұлы және �мірлік қосағы Тұрған апай �з ұрпақтарымен



«ӨЗГЕ ЕМЕС ӨЗІМ АЙТАМ ӨЗ ЖАЙЫМДЫ»
Есенқұл ЖАҚЫПБЕК: 

Өлең жазу керек екен деп «бомж» болып кету керек 

пе еді? Жоқ, ондай жанпидалыққа мен бара алмадым. 

Өзімді қойшы, өзім дүниеге әкелген бала-шағамды бағу 

керек еді. Ауылға қайтып келсем отбасымның еңсесі 

түсіп кетіпті. Дереу «малтабар» ақын болып шыға 

келдім. Той басқардым, келіннің бетін аштым, жарапазан 

айттым, сыйлы кісі елге келсе алдынан шығып өлең айтып 

сұңқылдадым. Қысқасы мал табудың қамына көштім.

Ара-тұра өлең менің түсіме кіріп жүрді. Бірдемелерді 

күбірлеп оянатын болдым. Мұқағали дұрыс айтады 

екен, кейде біреу құлағыңа сыбырлайды екен. Бірақ, 

тіршіліктің тауқыметімен жүргенде құдайдың құлағыма 

сыбырлағанын да елемейтін, естігісі келмейтін кездерім 

болды. Әдебиет алдындағы менің күнәм сол. Талай 

шығармаларым жазылып келе жатып, жарты жолда 

аяқсыз қала берді, қала берді.

Ешқашан өтірік айтып көрмеген бір наиб-имам 

досым айтып еді: – Бір рет жаназа шығарған, содан 

нәпақа тапқан молда екінші қайта шын молда бола 

алмай қиналады екен, мен соны өз басымнан өткердім, 

қазір жаназаға барғым келеді де тұрады, – деп. Сол 

сияқты менің де бірдемеге құнығып кеткендігім 

байқалды. Бірақ, байып кеткен түгім жоқ. Баяғы 

азаймайтын,көбеймейтін қоңторғай тірлік.

Балықшының байлығы,

Етек-жеңі кепкенше.

Ақындардың байлығы,

Той-томалақ өткенше.

2. Ақындардың тап бермеде тауып айтқан әзілдері 

ЕСЕНҚҰЛДЫҢ ҚҰНАНДАРЫ

Қарауылда өткен Ұлы Абайдың 150 жылдық 

мерейтойында алматылық Есенқұл Жақыпбековке 

арналып тігілген қазақ үйге арасында Серік Қалиев, 

Шынарбек Қабиев, Тоқтар Серіков, Серікзат Дүйсенғазин, 

Дәулеткерей Кәпұлы, Дәулет Ісіметовтер бар, тағы басқа 

қыдырыстап жүрген бір топ жас айтыскерлер сәлем 

бере келеді. Ақындарға дастархан жайылып, көпшілік 

төрде отырған Есенқұлға домбыра ұсынып, қолқалай 

бастайды. Есенқұл бір шумақ қайырып, домбырасын 

жастарға ұсынады. Жас ақындар кезектесіп бір-

бір шумақтан айтады. Жастардың бірі Есенқұлдың 

Айнұрмен айтысқанда:

Тастақта тас уатқан тарлан едім,

Құнандар қуып шықты үйірімнен, – деген сөзін 

негізге алып, былайша қағытады:

Айыңыз туған екен оңыңыздан,

Бір құдай жарылқасын жолыңыздан.

Есаға, қайда қашып тығылсаң да,

Құнандар қуып келді соңыңыздан, –

Домбыраны алған Есенқұл бастай берген кезде 

есіктен Айнұр Тұрсынбаева бастаған бір топ өнерпаз 

қыздар кіріп келеді. Жағалай отырған жас ақындардың 

барлығы қыздарға қарап жымыңдасып қалады. Осыны 

байқаған Есенқұл:

Дегенде құнандарым, құнандарым,

Мен сендердің сырларыңды ұға алмадым.

Есіктен құнажындар кіріп келіп,

Тіріліп сала берді жыландарың, –

деген екен.

«СОЛ ЖАҚТАН ТОҚ ШӘУГІМ ТАБЫЛАР»

Халық ақыны Қонысбай Әбілевтің жолдас-жоралары 

өзара әңгімелескенде әйелдері түсініп қоймасын деп 

келіншектерін «самаурын» деп атайды екен. Бірде 

Қонекеңнің бір досы кезекті еңбек демалысында 

Сарыағашқа барып демалып қайтпақ болады. Жол 

жүрер алдында дос-жарандарын шақырып дәм береді. 

Отырыстың соңына қарай сәл қызыңқырап қалған бір 

жолдасы қайта-қайта «Сарыағашқа самаурыныңды 

апарасың ба?»,– деп қоймаса керек. Сонда Қонысбай: 

«Сонау Сарыағашқа самаурын сүйретіп жүреді ме, сол 

жақтан бір тоқ шәугім табылар», – деген екен.

ҚҰРДАСТАР ҚАЛЖЫҢЫ

Айтыскерлер Балғынбек Имашев пен Дәулеткерей 

Кәпұлы бір дүбірлі тойдың көрігін қыздырып жүреді. 

Екеуі бір жылдың тумалары болған соң құрдастық 

қалжыңдары таусылмайды. Сол тойда Еуразия ұлттық 

университетінде өткен сұлулар сайысында «Еуразия 

аруы» атағын жеңіп алған әдемі қыз да жүреді. Тойдың 

соңында Дәулеткерей әлгі арумен әңгімесі жарасып, 

әзілдесіп тұрады. Соны байқап қалған Балғынбек оларға 

жақындап: «Дәулеткерей, қасыңдағы сұлу қыз кім?»,– 

деп сұрайды. Дәулеткерей қалжыңдап: «Періште ғой», 

– деп жауап береді. Сөйтсе Балғынбек: «Онда періште 

шайтанның қасында неғып тұр», – деген екен.

(Ақынның «Тазғара құстың тағдыры» атты 

кітабынан)  

БІР ЖЕҢГЕЙ

Көйлегінің көптігіне күрсініп,

Жеңгем отыр, өз әлінше пірсініп.

Бәрі де бар, жетпейтіні тек қана,

Жотасынан осып түсер бір шыбық.

Көзін тігіп көк жиһазға жиналған,

Қара қатын қайыршыдай қиналған.

Ойда жоқта қалдым мен де ауырып,

Осы жеңгем қара шәйін құйғаннан.

Ауырсынған алтыны мен күмісін,

Байғұс жеңгем, көрген күнің құрысын.

Кесені емес кесек ұстап тұрғандай,

Кесірленіп ұсынады-ау шынысын.

Иесінің хәл-қадірін білетін,

Итке осының төгер ме еді ырысын.

әй, ағам-ай, әйдік адам болсам деп,

әйелдің де алмапсың-ау дұрысын.

Кеңсірігің отыр неге тарылып,

Кең даланың аңсадың ба тынысын?

Сол далаға сабап шығып жеңгемді,

Жазбаймыз ба құрысы мен тырысын.

Отауына қоқыр менен қоқымның,

Бекер келген екенмін деп опындым.

әбжыландай кетсе екен деп жарылып,

Темекімді шегіп қойып отырмын.

...Күрсінері жоқтығына күрсініп,

Жесір қалғыр,

Жеңгем отыр қырсығып.

 

ӘЙЕЛДЕРГЕ

Шырын сезім шығарды ма есіңді,

Жасыр,әйел, жасыр, жасыр төсіңді.

Жалаңаштық емес, сірә, естілік, 

Тағы тайпа адамдары секілді.

Жап-жалаңаш тағылықтан тартын да,

Жартылай бір қалшы жұмбақ қалпыңда.

Пәктігіңді пәренжісіз сақтаған

Ұлылық бар атам қазақ салтында.

Ақ көйлектен мойының ғана ағарып,

Сұлулыққа сұқтанушы ек қадалып.

Жалаңаштап тастап еді кеудесін, - 

Жақсы әйелдер болмай қалды жаңалық.

Арзан болып кетпес үшін асылың

Әдемілік, жасырын сен, жасырын.

Ұятынан өзі өртенген ұяң қыз

Жігіттердің бәрі сенің ғашығың.

Аруларды жүрміз бүгін аңсап пәк,

Арамыз тым кетпес үшін алшақтап,

Әдемілік құдайы - әйел, бойдағы

Құдіретті құпияңды қал сақтап.

АҚ КӨЙЛЕК, КӨК КӨЙЛЕК

Көшеде қыз жүредi тарпаң болып,

Тарпаң көрсем кетедi арқам қозып.

Тырсиған төсiңдегi жанартауың,

Бiр күнi атылады-ау шампан болып,

Шампан болып, тағдырың талқан болып.

 

Көшеде қыз жүредi бұлтыңдаған,

Тойған тоқты секiлдi қырқылмаған.

Балтырына қарашы пәтшағардың,

Карташының қолындай жылтылдаған.

 

Көшеде қыз жүредi қайық болып,

Толқынында жастықтың кәйiп болып.

Желбiреген жел аңсап желкен көйлек,

Бiр күнi кетерсiң-ау ғайып болып.

 

Ақ көйлек – арманымның ақ мұнары,

Көк көйлек – көңiлiмнiң көк тұманы.

Төмен қарап жымиған қызды көрсем,

Тағы да өмiр сүргiм кеп тұрады.

ІШІҢ АДАЛ

Ақын қазір жарты ақымақ, жарты сау,

Шынайы ақын болудан ол қорқады. 

Өмір бақи ұзын арқан, кең тұсау,

Сәл қозғалса аяғынан тартады.

Ішің адал, айуанша өмір сүресің,

Жаның таза. Ал өмірің көргенсіз.

Адамдардың айтқанымен жүресің,

Өйткені ақын жәндіктен де дәрменсіз.

Жүрсе де оның қызыл тілі байланып,

Ақ сәбидей тап-таза ғой жүрегі.

Жазар кезде

Жаны құсқа айналып,

Жаратқанға барып қайтып жүреді.

Өлеңімен оятып бір ізгі үміт,

Өзге жұртты нұр жұмаққа кіргізіп,

Бірақ өзі ит боп өмір сүреді.

СҰР ТӨБЕТПЕН СЫРЛАСУ

Көрген кезде бас иеңнің төбесін,

Неге сонша жалмаң қаға бересің?

Мен де итпін, түсінемін мен сені,

Аузы сасық, ниетті адал төбетім.

Ит болуға тіршілікте мың себеп,

Қожаңның да қор болғанын білсең ет.

Еркелесең Есенқұлдан аумайтын,

Сұрың құрсын сұрқиядай сұр төбет.

Ауызым сасық, адал, бірақ ниетім,

Қаба қоймас мендей иттер иесін.

Сүйек тастап сүйгендігін білдірер,

Менің дағы ием болса сүйетін.

Шынжыр қазық шыр айналып діңкелеп,

«Ит ақының» қожасына жыр төгед(і).

Сұрағаны мына менен аумайтын,

Сұрың құрсын сұмпиядай сұр төбет.

Қас батырдай қарақшылар көп туып,

Елдің басын көрге жатыр жеткізіп.

Мен де бір күн арс ететін болармын,

Қойғандығы көп болса да өткізіп.

Менің де бар сұм қарақшы, шын ием,

Ыр етуге шамам жетпей күйінем.

Ер де болсам етек-жеңім жаба алмай,

Өте шыққан есіл қайран дүнием.

Пиратым-ай,

Сен дегенім өзім ғой,

Неге ішесің деген тұр ғой көзіңде ой?

Сен ауырып қалғанда да ана жыл,

Арақпенен ішіңді айдап едім ғой.

«Пиратым-ай» сен бір иттің адалы,

Пират болып қиратқаның шамалы.

Ешкімде жоқ шетсіз, шексіз бостандық,

Босатайын, бір кезіп қайт даланы.

Бұлғаңдап қайт, босатайын кешқұрым,

Күнде еркіндік бола қоймас, кеш күнім.

Екеуміздің көзіміз де сондықтан,

Көздеріндей жылтырайды ешкінің.

Сұр қасқырдай шулы қан қыл көшені,

Айтқан сөздің елең қылмай ешбірін.

Дәл мен құсап жаман атақ шығарып

Бостандықта неге жүр деп мынау ит?

Жазықсыздан жаман сөзді естідің.

«Пират, қайт» деп үнім шықса зекіген,

Ойлап қалма «қатігез» деп осы ием.

Менің де бір ақылды ием болса ғой,

«Қайт енді» деп зілсіз ғана жекіген.

Жүрегімді иітіп бір сөйлемей,

Итпен ит боп таласады-ау шетінен.

Ауызым сасық, адал еді-ау ниетім,

Соны адамдар ұқпағанға өкінем!

Қазақтың қыздары мен әйелдері буынатын белбеу – кемер белбеу 
деп аталады. Оның былғары немесе барқыт жолағына металл шытырлар 
қондырып, к�біне күмістен соққан. Қыздардың киіміндегі бұл ерекшелік 
жалпыға бірдей әйел киім-кешегінде қайталана бермеген. Маусымньң 
суық кездерінде барқытпен тысталған пұшпақ iшік киіп, белдікпен 
қаусырынатын болған. Кемер белбеу кice белбеуге қарағанда анағұрлым 
жалпақ әpi әшекейлеп нақышталуы да күрделірек болып келген. Кемер 
белбеуге бағдарлап қарала салу, лажы жүргізу, жапсырмаларына 
асыл тастардан к�з салу, күмбездеп ширата жүргізу сияқты күрделі 
техникалық тәсілдер қолданатындықтан, олардың к�ркемдік сапасы 
әркез жоғары болған. 

Ол өте қымбат белбеу болып бағаланады. Аталмыш белбеу адам белін 
бір рет қана орайтындай қысқа болады. Оның екі басына темірден қапсырма 
орнатылады. Кемер белбеуді жағалы киімнің ішінен буынатын болған. 
Сондықтан халық:

«Кемер белбеу белге сән,
Кемелді жігіт елге сән», - деп текке айтпаған.
Сонымен, қазақ белбеуін жасалған материалдарына, безендірілуіне, 

қосалқы бөліктерінің бар-жоғына байланысты мынадай топтарға:
қолданылатын жеріне байланысты - күнделікті тұрмыста, жиын тойларда 

және жаугершілікте;
жасы мен жынысына байланысты - бойжеткен мен бозбаланыкі, әйелдер 

мен ерлердікі;
әскери-әкімшілік иерархиядағы орны мен қызметіне байланысты - 

батырлардыкі, ру ақсақалдарыныкі, аға сұлтандар мен хандардыкі деп 
топтастыруға болады.

Айт, Наурыз секілді мереке күндері әйелдер арасында өтетін қазақтың 

Соңы. Басы 1-бетте

КӨНЕДЕН ҚАЛҒАН КЕМЕР БЕЛДІК
«Кемер белдік» 
атты күресі болған. 
Бұл сайыстың түрі 
ерте кезден бар. 
Бүгінде ол ұмыт 
болып барады. 
Бұл сайыстың өзге 
сайыс түрлерінен 
ерекшелігі аз 
болмаған. Жарысқа 
жас шамасы қырық 
пен алпыс жас 
арасындағы кез 

келген әйел қатысқанға ұқсайды. Қазақта «ең құнды заттардың бірі – қамқа 
тон, кемер белдік, кәмшат бөрік» деген сөз бар. Сайыстан соң жеңімпаздар 
осындай жүлделермен марапатталған екен.

 Қазақ қыз-келіншектерінің ең көп тұтынған әшекейі – белбеу. «Белбеу» 
сөзі «бел» және «бау» сөздерінің бірігуінен пайда болған атау. Бұл белбеудің 
түрлері өте көп.

Филология ғылымдарының докторы, зерттеуші Рүстем Шойбеков 
белдіктің көптеген түрлерін көрсетеді. Олар: алтын белбеу, алтын есел 
белбеу, берен, гауһар кемер белбеу, зер, қамар белбеу, қаптырма, қылышбау 
белбеу. Қазақ халқы ардақтаған аруының сымбатына айрықша мән берген. 
Сондықтан оларға сымбатына сай, қыпша белін қылқындырып, қылықты 
көрсеткен арнайы белдік жасатып, көркіне көрік қосқан. Белбеу тағудың да 
өзіндік мән-мағынасы, айтар ойы болған.

Жігіттер  тұрмыс құруға дайын және бейім бойжеткендерді белбеулеріне 

қарап танитын болған. Себебі, белбеуде бейнеленген ою-өрнектер қыз-
келіншектердің жас ерекшеліктерінен хабар берген екен. Мысалы, кісе 
белдік – жасы үлкен кісілерге арналса, кемер белбеуді орта жастағылар 
тағатын болған. Күміс үзбелі белбеу – ұзатылатын қызға арнап жасалыпты. 

Қынама бел қылықты қыздардың сымбатты тұлғасының барлық сыры 
осы белбеу болса керек-ті. Қазақ қыздары бойжеткен шағында зер белбеу 
пайдаланған. Зер белбеудің негізгі қызметі белдің қыпша бел болып өсуіне 
ықпал еткен. Бұл белбеуді қыз ұзатылып,  болашақ жұртына барған алғашқы 
түнде шешкен.  

      Белбеудің байырғы өзіндік тағы бір белгісін белгілі фразеолог ғалым 
Уәли Мақажанұлы Нұргелді көрсетеді. Белбеу тек белге буынатын бұйым 
ғана емес, ертеректе ол лауазым, дәрежені көрсететін белгі де болған. 
Лауазымды дәрежені немесе тектілікті белбеу арқылы да танытқан екен. 
Мұның өзі қазақ киімінің табиғатындағы екіжақтылықты, тұрмыс қажеті 
және сымбатты болуды байқататын жағдай. Себебі заттық өндірістің өзі 
халықтың сезімталдық талғамымен біте қайнасып жататын нәрсе. Сондай-ақ 
педагог, ғалым-этнограф, тарихшы, қоғам және мемлекет қайраткері Өзбекәлі 
Жәнібековтің пайымдауынша, қазақ қыздары үйлесімді жарастықта, өте 
жоғары талғаммен сәнденген. Тіпті, қыз бала үшін белдігін жоғалту арынан 
айрылғанмен тең болған екен. Сонымен кемер белбеу жасалу қасиетіне қарай 
зергерлік өнер туындысының озық үлгісі болып табылатынын аңғардық.

Осындай қазақ қыздарының бірі тағынған кемер белбеудің тамаша бір 
түрі С.Ерубаев музейінің ажарын ашып тұр. Ол ХХ ғасырдың бас шеніндегі 
мұраға жатады. Оның ұзындығы – 58,5 см, ені — 3,5-3,8 см. Жоғары талғаммен, 
өте әдемі етіп жасалған бұл кемер белбеудің озық үлгілерінің біріне жатады. 
Жалпы экспонат он үш бөліктен құралған. Тоғалығы мүйіздене сыртқа теуіп, 
оған ілмек бекітілген.

А.БОСТАНОВ,
С.Ерубаев атындағы әдеби-мәдени музейінің меңгерушісі

ИшараҮш қоңырҮш қоңырӘдебиет — ардың ісі

РЕСПУБЛИКАЛЫҚ ӘДЕБИЕТ, МӘДЕНИЕТ ЖӘНЕ ӨНЕР ГАЗЕТI

«Жер жәннаты - Жетісу» атанған Алматы облысының табиғаты 
сан алуан. Бұл аймақтан қаңсыған ш�лді де, к�сіле аққан к�лді де, 
зәулім тауды да кездестіруге болады. Сондықтан, Алматы облысының 
к�ркем табиғатын тамашалауға еліміз бен шет елден келушілер саны 
күннен-күнге артып келеді.

Түрген шатқалы – Алматыдан шығысқа қарай 70 шақырым жерде 
орналасқан,  Іле Алатау табиғи паркінің көрікті жерлерінің бірі саналады. 
Табиғаты көрікті, ауасы саф, суы таза Түрген шатқалы флора мен фауна 
әлеміне өте бай. Мұнда құрғақшылыққа төзімді Семенов үйеңкісі, 
Мушкетов кургавкасы, жабайы өрік ағашы, Сиверс алмағашы, қайың мен 
терек, қылқанжапырақтылардың түрлері, оның ішінде шырша қаулап 
өседі. Түргенде бұтасын өсімдіктерден қарақат, бөріқарақат, таңқурай, 
бүлдірген, қойбүлдірген, итмұрын т.б. өседі. Жануарлардан қоян, борсық, 
тиын, қабан, тауешкі, қасқыр, аюды және жылан мен құстың түрлерін 
кездестіруге болады.

 Түрген шатқалы тек демалуға ғана емес, емделуге де өте қолайлы 
жер. Іле Алатауынан бастау алатын Түрген өзенінің ағысы қатты, орташа 
ағу жылдамдығы 3 м/с. Өзеннің жағалауын қаулай Тянь-Шань шыршасы 
өседі.

Соңы, басы 1-бетте

КӨРКІМЕН ТАМСАНДЫРҒАН ТҮРГЕН ШАТҚАЛЫ 

АЛМАТЫ АЛАБАЖАҚТАРЫ...

«АЛАТАУДЫҢ ТӨРІНЕ ТАСТАП КЕТТІМ БІР САРЫН...»
Өлеңінің әрбір сөзі неміс 

басқыншыларына оқ болып атылды. 
Жасығанның үміт отын қайта жақты, 
астамсығанның пасық кеудесін басты. 
Жамбыл поэзиясы – бүгінгі күнде де 
маңызын жоғалтпас бай мұра. Ақын 
шығармаларындағы басты тақырыптар 
- өмір шындығы, елдік пен ерлік, 
ел бірлігі, достық. Өлеңдеріне осы 
тақырыптарды  арқау ете отырып, ол 
ұлттың рухын асқақтатты. 

Ұстазы Сүйінбайдан бата алған 
шәкірт ақын оның өнерімен бірге 
шындықты бетке айтар ерлігін де 
қабылдаған. Әлдіні әділетке  шақырып, әлсізге дем беру – Жамбыл 
поэзиясының өмірлік ұстанымы. Ол «Адамдықты, ерлікті, батырлықты, ел 
бірлігін сақтаған татулықты» бәрінен жоғары қоя білді.

Жамбыл атамыз өзінің бір өлеңінде: «Алатаудың төріне тастап 

кеттім бір сарын», - деген екен. Атамыздан қалған сол сарынды өшірмей 
ұрпақтан-ұрпаққа жеткізу, Жамбылдың кім екенін, оның халқы үшін 
атқарған теңдессіз еңбегін, ақындық құдіретін, адамдық болмыс-
келбетін шынайы бағалап, әрбір жүрекке ұғындыру біздің перзенттік 
парызымыз. Және соның бәрі халық үшін, халықты өзім деп санаған 
Жамбыл үшін атқарылса нұр үстіне нұр. 

Ақын бабамыздың 170 жылдығы құрметіне облыстық ардагерлер 
ұйымы ардагерлер арасында мүшәйра жариялаған еді. Оған 16 аудан, 3 
қаладан барлығы 36  адамнан өлең-жырлар түсті. 

Қазылар алқасы сараптай келе үздіктерді анықтап, мүшәйраға келіп 
түскен өлең-жырларды  кітап етіп басып шығарды.  

Бүгінгі мүшәйрада ешкім жүлдесіз қалмайды. Қатысқаны үшін 
де жүлде тағайындадық. Өкпе болмауға тиіс. Өйткені Сіздер атақты 
ақын емессіздер, ақындыққа жақын адамсыздар. Сондықтан Сіздердің 
өлеңдеріңізді бағалауды ақын бауырларымызға тапсырдық.

Құрметті қауым! Ақын мұрасы – тек қазақтың ғана емес, бүкіл түркі 
әлемінің інжу-маржаны, асыл қазынасы болып табылады. «Өткеннің 
өнегесі – бүгіннің баға жетпес байлығы» демекші, бүгінгі шараға 

қатысушы ардагер ақындарға Сүйінбай 
мен Жамбылдай жыр сүлейлерінің 
киесі дарысын демекпіз! – деді.

Келесі кезекте Қазақстан 
Жазушылар Одағының мүшесі, 
Қазақстан Республикасының 
Мәдениет қайраткері, қазылар 
алқасының төрағасы Ахмет 
Кендірбекұлы сөз алып, марапатау 
рәсімін бастады. Бас жүлдені Жамбыл 
ауданынан келген Өмірбай Өмірзақұлы 
қанжығасына байлады. Бұдан бөлек 
барлық жүлдегерлерге ақшалай 
сый-сияпаттар табыс етілді. Жалпы 

айтқанда, қатысқандардың ешбірі құр алақан қайтқан жоқ. Ең бастысы 
- мүшәйраға ұсынылған өлеңдер топтастырылып, арнайы кітап болып 
жарық көрді.  Пайғамбар жасынан асқан қадірменді ақсақалдардың 
өлеңдерін газетіміздің 4-5 бетінен оқисыздар.    

Қоршаған ортамыз, Жетісудың әсем табиғаты жайлы кезекті суреттеме Түрген шатқалына арналады
Мұнда рафтинг спорты бойынша үнемі жарыстар ұйымдастырылып 

отырады. Түрген өзенінің сол жақ жағалауындағы магистраль жолынан 
19 км. қашықтықта аса терең жерден шығып жатқан жылы киелі бұлақ 
суы ағзаға өте шипалы болып саналады. Шатқалдағы патша форелін, 
сазан мен тұқы балығын өсірумен айналысатын шаруашылық, тұйеқұс 
шаруашылығы мен атқа мініп саяхаттау туры да келушілерді өзіне тартып 
тұрады.

 Түргенде барлығы жеті сарқырама бар. Биіктігі мен әдемілігіне 
қарай мұндағы екі сарқырама қалғандарынан ерекшеленеді. Соның бірі 
«Аюлы» сарқырамасы. Бұрындары мұнда аюлар көптеп мекендегендіктен 
«Аюлы» атауына ие болған. Оның биіктігі 40 метр. Саяхатшылардың 
басым бөлігі дәл осы сарқыраманың маңында демалады. Географтардың 
болжамы бойынша, сарқыраманың жасы екі миллион жылға жететін 
көрінеді.

 «Қайрақты» сарқырамасының биіктігі 55 метрге жуық. Сарқыраманың 
ағу қарқындылығының басымдығылы соншалық, тіпті жартастан туннель жарып шығарған екен. Дәл осы туннельді көруге ниет білдірушілердің 

саны өте көп. 
Сарқырамаға барар жолда Шыңтүрген шыршалы орманы кездеседі. 

Шыршалар қынаның үстінде өсуімен ерекшеленеді.
 Ғалымдардың айтуы бойынша мұз дәуірі кезеңінде шатқалға күн 

сәулесі түспегендіктен жарық пен құнарлы топырақты қажет ететін 
шыршалар жерде өсе алмай, қынада өсуге бейімделген екен.  Шыңтүрген 
қына шыршалары табиғи ескерткіш болып саналады, ол ЮНЕСКО мен 
мемлекет қамқорлығына алынған.

 Ескерту: қыналы шыршаларды аралау үшін Іле Алатау саябағының 
әкімшілігінен рұқсат алу міндетті. Рұқсатсыз аралаған адам ҚР заңымен 
жазаланады.

Түргеннің табиғаты адамзат тарапынан аса өзгеріске ұшырай 
қоймаған, табиғи қалпын барынша сақтап қалған. Сондықтан оның 
қазіргідей керемет баз қалпын құртпай, болашақ ұрпаққа жеткізу 
өзіміздің ғана қолымызда екенін ұмытпайық!!! 

Арайлым   ҚҰЛЖАНБАЙ

Алматы қалалық әкімшілігіндегілер  күнде терезесінен к�ріп отырған емлелік қате...

Абай мен Достық даңғылдарының қиылысы: Жарнама 
артық па, жол қуауіпсіздігі артық па? 

Республика сарайына қош келдіңіздер, ергежейлі белгілер!

Ш.Қалдаяқов пен Жібек жолы к�шелерінің қиылысы, “Дәуір” 
баспасының алды: бүгінгі аялдаманың аяр к�рінісі осындай

Абай даңғылы мен Алтынсарин к�шелерінің қиылысы: 
жолды жауып салынып жатқан жаңа дүкен... Н. Т�реқұлов  к�шесін (№71) жапқан қай мықты?

Ресей-Қазақстан медуниверситетінің 
алды толған қоқыс...

Есенберлин к�шесіндегі ессіздік: ағаш кесіп, жолды жапқпн тұрғындар 

С.Асфендияров атындағы ҚҰМУ-ға  құжат 
тапсыру  жер кезегіне тұрудан қиын...       

АЛМАТЫ АЛАБАЖАҚТАРЫ...


